
маърузаси

шаффофлик ва матбуот эркинлиги 
мавзусидаги нутқи

3

4

6

7

8

9

10

11

12

14

16

20

бу сондА:

4-бет

20-бет

16-бет

11-бет

АҚШ ЭлчихонАси журнАли

ДЎСТЛИК



 23-сон Кўклам 2013 йилДЎСТЛИК

3

АҚШ Давлат котибининг ижтимоий масалалар бўйича 
ёрдамчиси Майк Ҳаммер Бухоро шаҳридаги бир қанча 
давлат тадбирларидан сўнг у ерда мавжуд Яҳудийлар 
маданияти марказидаги XVI асрда бунёд этилган сина-
гогага ташриф буюрди. Синагога вакили давлат котиби 
ёрдамчиси М.Ҳаммерга Бухоро шаҳридаги синагога ва 
яҳудий жамоаси тарихи ҳақида сўзлаб берди. У сина-
гога ичидаги нақшларни фахрланиб кўрсатди ва ўзбек 
ипак пардаси учини четга тортиб, Торанинг 500 йил-
лик қоғоз ўрамларини давлат котиби ёрдамчисига на-
мойиш қилди.

Давлат котиби ёрдамчиси М.Ҳаммер Бухоро яҳудийлари 
жамоаси ҳикояларини диққат билан тинглади. Бу ерда 
яҳудий жамоаси 13 асрдан кўп вақтдан бери яшаб кела-
ди ва Бухоро тез-тез бошқа жойларда таъқибга учраган 
яҳудийларга бошпана берар эди. Хабар қилинишича, 
ҳозирги Бухоро синагогаси қурилишидан олдин 
яҳудийлар ва мусулмонлар  ибодат маросимларини 
Мағоки Атторий масжиди алоҳида-алоҳида ўтказиб 
турган экан. Мағоки Атторий масжиди ҳали ҳам мав-

жуд ва у Бухоронинг яҳудий дини вакилларига нисба-
тан бағрикенглик  тимсолидир.

Давлат котиби ёрдамчиси М.Ҳаммер Бухородалик 
вақтида у ердаги давлат университети талабалари ва 
ўқитувчилари билан суҳбатлашди ҳамда English Access 
Club дарсида иштирок этди. У Бухоронинг машҳур Арк 
қалъасига борганида маҳаллий оммавий ахборот во-
ситалари вакиллари билан учрашди. Давлат департа-
менти ушбу обидани Бухоро давлат меъморий-бадиий 
музейига Элчининг маданий ёдгорликларни сақлаш 
фондидан 42 минг АҚШ доллари ажратиш билан 

қўллаб-қувватлаган эди. Музей ушбу маблағни ички 
деворлардаги мураккаб хаттотлик ёзувлари ва расм-
ларни ҳамда масжид томини қайта тиклашга ишлатди.

Бу давлат котиби ёрдамчиси М.Ҳаммернинг 
Ўзбекистонга илк сафари эди. М.Ҳаммер жаноблари 
Бухородаги тадбирларга қўшимча равишда Тошкент 
ва Самарқанд университетларида маъруза қилди ҳамда 
ҳукумат фаолияти ошкоралигига бағишланган конфе-
ренцияда иштирок этди. У ушбу ижтимоий тадбирла-
ридан ҳукумат фаолияти ошкоралиги, матбуот эркин-
лиги ва бағрикенгликни тарғиб қилишда фойдаланди.

Давлат котиби ёрдамчиси М.Ҳаммер Бухоро синагогасини зиёрат 
қилмоқда. (АҚШ элчихонаси олган сурат)

Давлат котиби ёрдамчиси М.Ҳаммер кўҳна Бухорони зиёрат қилмоқда. 
(АҚШ элчихонаси олган сурат)

Давлат котиби ёрдамчиси М.Ҳаммер Бухородаги Лаби Ховузда. (АҚШ 
элчихонаси олган сурат)

АҚШ давлат котибининг ижтимоий масалалар бўйича 
ёрдамчиси кўҳна бухоро синагогасига ташриф буюрди

“iLuminate” – замонавий технология ва қоронғуда 
маҳорат кўрсатувчи электрлаштирилган ижрочи-
ларни ўзида жамлаган кўнгилочар технологиялар 
компанияси – Тошкентда ғаройиб дастур намо-
йиш этди. Асосий концерт 14 апрель соат 19:00 
да “Туркистон” қишки саройида бўлиб ўтди. Бун-
дан ташқари, “iLuminate” 12 апрель соат 19:00 
да “Ёшлар ижод саройи”да ҳам концерт берди ва 
рақс бўйича танловга ҳакамлик қилди.

Раққоса ва дастур тузувчи Мирал Котб асос сол-
ган “iLuminate” ижрочи, хореограф, муҳандис, 
техник, стилист ва бадиий раҳбарларга махсус 
симсиз ёруғлик дастурлари ёрдамида шиддатли 
чиқишлар яратишга имкон беради. Бунда томо-
шабинларни сергак ҳолда ажиб бир саёҳатга бош-
ловчи рақс ҳаракатларига уйғун ғаройиб ёруғлик 
эффектлари натижа ўлароқ намоён бўлади. 2009 
йилда тузилганидан буён, “iLuminate”нинг патент-
ли технологияси “Грэмми” мукофотини қўлга ки-

ритган Крис Браун, Кристина Агилера ва Блэк 
Айд Пиз каби суперюлдузларнинг чиқишларида 
фойдаланилган. Коллектив, шунингдек, “Аме-
рика иқтидорларга эга” (раққослар гуруҳи ўтган 
йили ёзда учинчи ўринни олган), “Юлдузлар 
ила рақсга туш” ва “Х Фактор” каби машҳур 
телешоуларда иштирок этган ҳамда Амери-
ка мусиқий мукофоти, мусиқали видео учун 

“iLuminate” Ўзбекистонга ёрқин нур сочди!

iLuminate рақс гуруҳи мухлиси, рақс гуруҳи аъзоси Тревор Ҳаррисондан 
ўз кўйлагига дастхат олмоқда. (АҚШ элчихонаси олган сурат)

iLuminate раққослари томошадан сўнгги интервью чоғида Ўзбекистонга сафари 
тўғрисида сўзламоқда. (АҚШ элчихонаси олган сурат)

iLuminate рақс гуруҳи ходими Жей-Рокк Эстрада-цирк коллежида маҳорат 
сабоқлари ўтмоқда. (АҚШ элчихонаси олган сурат)

Злотников номидаги рақс маркази директори iLuminate рақс гуруҳи 
билан. (АҚШ элчихонаси олган сурат)

“MTV” мукофоти, “ВЕТ” мукофоти ва “Никелодеон” му-
кофоти шоуларида қатнашган.

Жамоат олдидаги чиқишларидан ташқари, санъаткор-
лар Хореография мактаби, Эстрада-цирк коллежи ва 
Злотников рақс марказида маҳорат сабоқлари ўтказди. 
“iLuminate” сафар давомида Самарқанд санъат коллежи-
да ҳам ўз маҳоратини намойиш этди.

Бу “iLuminate” гуруҳининг АҚШ Давлат департаменти 
бошқарадиган Санъат элчиси дастури доирасида Мар-
казий Осиёга (Қирғизистон, Қозоғистон ва Ўзбекистон) 
қилаётган биринчи ташрифидир. Ўзаро маданиятни ту-
шуниш ва ҳамкорликни кучайтириш ҳамда муштарак 
қадриятлар ва интилишларни намойиш этиш мақсадида 
ушбу санъат элчилари АҚШнинг энг яхши санъат наму-
наларини дунё бўйлаб тарғиб этади. Америкалик санъат 
намоёндалари, жумладан артистлар, рассомлар, шоирлар, 
драматурглар, театр ва фильм режиссёрлари, кураторлар 
ва бошқалар семинарлар ўтказиш, концертлар намойиш 
этиш ҳамда ёшларга сабоқ бериш мақсадида бутун дунё 
бўйлаб саёҳат қилади. Бундай дастурлар халқаро жамоат-
чиликка америкалик санъат усталари билан боғланиш ва 
мулоқот қилиш имкониятини яратишни мақсад қилади.

Тошкентдаги АҚШ элчи-
хонаси Ўзбекистон мада-
нияти ва санъати форуми 
жамғармаси ҳамда Злот-
ников рақс маркази билан 
ҳамкорликда “iLuminate” 
гуруҳининг дастурини 
Ўзбекистонда илк бор 
тақдим этди.

iLuminate рақс гуруҳи аъзолари АҚШнинг Тошкент шаҳридаги 
элчихонасидаги “Суҳбат” клубида суҳбат ўтказмоқда. (АҚШ элчихонаси 
олган сурат)

iLuminate рақс гуруҳи 2013 йил 14 апрель куни ажойиб рақслари билан Тошкент аҳлини завқлантирди. (АҚШ элчихонаси олган сурат)

ILUMINATE

2013 йил 1 февраль куни Жон Форбс Керри Қўшма Штат-
ларнинг 68-давлат котиби сифатида қасамёд қилди. У бир 
асрдан ошиқ вақт мобайнида АҚШ Конгресси Сенати 
Ташқи ишлар қўмитасининг давлат котиби бўлган амалда-
ги илк раисидир. Котиб Ж.Керри Давлат департаментига 
28 йил Қўшма Штатлар Сенатида фаолият кўрсатганидан 
сўнг ўтди, сўнгги тўрт йил давомида Сенатнинг Ташқи иш-
лар қўмитаси раиси бўлиб ишлаётган эди. Котиб Ж.Керри 
1943 йил 11 декабрь куни Колорадо штатининг Аврора 
шаҳридаги Фитцсимон госпиталида, айни пайтда марҳум 
Розмари Форбс Керри ва дипломатик хизмат ходими Ричард 
Керри оиласида дунёга келди, у тўрт нафар фарзанднинг 
бири эди.

Жон Керри Йейл университетини битиришидан бир оз 
олдин Қўшма Штатлар ҳарбий-денгиз флотига хизматга 
чақирилди ва икки қисмдан иборат ҳарбий хизматни да-
вом эттирди. У Меконг делтасидаги 
дарёларда патруллик қилувчи катер ка-
питани сифатида ҳарбий амалиётларда 
иштирок этди ва Вьетнамдан уйга “Ку-
муш юлдуз”, “V жанг” бронза юлдузи” 
ва учта “Қирмизи юрак” медаллари би-
лан қайтди. Ж.Керри Қўшма Штатларга 
қайтиб келгандан сўнг Вьетнам урушига 
кескин қарши чиқа бошлади. Ўша пайт-
лар Сенатнинг Ташқи ишлар қўмитасида 
раис Ж.Уильям Фулбрайтнинг таклифи-
га кўра чиқиш қилар экан, кескин савол 
берди: “Одамдан қандай қилиб хато учун 
сўнгги томчи қони қолгунча курашишни 
илтимос қиласиз?” Ж.Керри “Америка-
нинг Вьетнам уруши ветеранлари” таш-
килоти ҳаммуассиси сифатида қуролдош 
ветеранларнинг ҳақ-ҳуқуқлари учун 
умрбод курашни ҳам бошлади, кейин-
чалик Қўшма Штатлар сенатори сифатида ветеранларнинг 
имтиёзларини таъминлаб бериш, ҳарбий хизматдан қайтган 
Америка аскарларига тўланадиган нафақани олий таълимга 
ҳам жорий қилиш ва жароҳат олгандан кейинги даврдаги 
руҳий изтиробларни даволашни такомиллаштириш учун 
кураш олиб борди.

Ж.Керри 1976 йили Бостон шаҳридаги Ҳуқуқ мактаби 
коллежидан ҳуқуқшунослик бўйича илмий даража олди 
ҳамда Массачусетс штатининг Миддлсекс округида  етак-
чи айбловчи сифатида иш бошлаб, уюшган жиноятчиликка 
қарши, жабрдийдаларнинг ҳуқуқлари учун курашди, зўрлаб 
номусга тегишнинг олдини олишга оид маслаҳат бериш 
бўйича дастурлар ташкил қилди.  У 1982 йили Массачусетс 
губернатори ўринбосари этиб сайланди. Орадан икки йил 
ўтиб эса, Қўшма Штатлар Сенатига сайланди ва у ерда 28 
йил хизмат қилди. Сенатор сифатида Ж.Керри 2009 йилдан 
бошлаб Сенатнинг Ташқи ишлар қўмитаси раиси бўлиб 
хизмат қилди. У ўша ерда Қўшма Штатлар дуч келаётган 
Афғонистон ва Покистон, ядро қуролини тарқатмаслик ва 
глобал иқлим ўзгариши сингари ташқи сиёсат ва миллий 
хавфсизликнинг асосий муаммолари бўйича Сенатдаги 

етакчи сиёсатчига айланди. Унинг раис сифатидаги фаолия-
ти Сенатдаги “Эрон-контрас” ишини фош этиш ва СПИД 
хасталигига глобал миқёсда қарши курашда етакчилик 
қилишга ёрдам бериш бўйича орттирган тажрибасига асос-
ланар эди. У Сенатнинг Ҳарбий асрлар ва бедарак кетганлар 
(POW/MIA)  масалалари бўйича махсус комиссияси раиси 
сифатида Вьетнам урушида бедарак йўқолган аскарлар 
ҳақидаги ҳақиқатни аниқлаш ва ушбу мамлакат билан му-
носабатларни изга солиш устида иш олиб борди.

Жон Керри 2010 йили Ташқи ишлар қўмитаси раи-
си сифатида Россия билан янги “Стратегик қуролларни 
қисқартириш бўйича шартнома” (START) – ядро қуролини 
қисқартириш бўйича муҳим ҳужжат ратификация 
қилинишида катта роль ўйнади ва бу иккала мамлакатнинг 
ҳам хавфли ядро қуроли зиддиятларига йўл қўймаслигига 
ёрдам беради. “Нью-Йорк Таймс” газетаси, “Керри Ташқи 

ишлар қўмитаси раиси, қолаверса, Оба-
манинг ўзини Афғонистон, Покистон ва 
Судан сингари хавфли ҳудудларга танг-
ликларга бирин-кетин рўпара бўлиш 
учун йўллаган миллий хавфсизлик тизи-
ми бўйича командаси вакили сифатида 
дипломатиянинг хос кўринишини амал-
да синаб кўрмоқда”, деб ёзган эди.

Ж.Керри Сенатнинг Ташқи ишлар 
қўмитасидаги 28 йиллик фаолияти 
давомида Осиё ва Яқин Шарқ  ки-
чик қўмиталарига раислик қилди 
ҳамда наркотикларнинг халқаро 
савдоси, ноқонуний йўллар билан 
топилган пулни халқаро миқёсда 
қонунийлаштиришга қарши кураш, 
гуманитар ёрдам ва иқлим ўзгаришига 
оид  асосий қонунчилик ҳужжатларига 

муаллифлик қилди ва уларни тасдиқдан ўтказди, БМТнинг 
Камбоджадаги уруш жиноятларини таъқиб қилиш бўйича 
геноцидларга қарши кураш трибуналига музокаралар 
ўтказишида ёрдам берди.

Ж.Керри Молия, Тижорат ва Кичик бизнес масалала-
ри бўйича қўмиталарда ҳам етакчи лавозимларни эгал-
лади, шунингдек, Бюджет тақчиллигини қисқартириш 
бўйича икки партия вакилларидан иборат қўшма комиссия 
аъзоси сифатида ҳам хизмат қилди. У ўша комиссия тар-
кибида мамлакат қарзини камайтириш ва иқтисодиётни 
мустаҳкамлаш учун партиялар ҳамкорлигида иш юритди. 
Ж.Керри Сенатдан кетишидан олдин энг кекса сенаторлар 
орасида еттинчи ёши улуғи эди. Ж.Керри 2004 йили Демо-
кратик партиянинг АҚШ президентлигига номзоди бўлган 
эди. Котиб Ж.Керри бир қанча бестселлер бўлган китоблар 
муаллифидир, улар сирасига умр йўлдоши Тереза Ҳейнц 
Керри билан бирга атроф муҳит муҳофазасига бағишлаб 
ёзган “Хизмат даъвати: Америка ҳаётини яхшилаш бўйича 
менинг қарашларим ва Ердаги ушбу лаҳза” ҳам киради. 
Улар икки қизи, уч ўғли ва уч набираси бўлган аралаш 
оиласи билан фахрланади.

Давлат котиби Жон Керри

давлат котиби Жон керрининг расмий таржимаи ҳоли

Ўзбекистон билан Қўшма Штатлар Афғонистонда тинчлик 
ўрнатиш йўлида ҳамкорлик қилмоқда – ушбу фикр жорий 
йилнинг 12 март куни Ўзбекистон ташқи ишлар вазири 
Абдулазиз Комилов билан АҚШ давлат котиби Жон Керри 
ўртасида Вашингтон шаҳрида бўлиб ўтган учрашувнинг 
асосий лейтмотиви бўлди. Улар учрашув олдидан ОАВга 
қисқа баёнот берди. Ж.Керри икки мамлакат ўртасидаги 
хавфсизлик ва ёрдамга оид муносабатлар муҳимлигини 
қайд этди. “Ўзбекистон Афғонистонга ёрдам кўрсатувчи 
тақсимот тармоғи  масаласида ўта муҳим ёрдам бермоқда, 
– деди Ж.Керри. – Ушбу мамлакат баъзи муҳим инфрату-
зилма қуриш лойиҳалари – Афғонистонга темирйўл тортиш 
ва улкан электр қуввати таъминоти сингари муҳим ишлар 
билан бажонидил шуғулланмоқда”. А.Комилов Ўзбекистон 
Қўшма Штатлар билан Афғонистон борасида “жуда яқиндан 
ҳамкорлик қилаётгани”ни ҳамда Ўзбекистон “Афғонистон 
ва Марказий Осиёда тинчлик ва барқарорлик ўрнатиш” 
йўлида ҳамкорлик саъй-ҳаракатларини давом эттиришни 
режалаштираётганини айтди.

Музокаралар олдидан қилинган баёнот | 12.03.2013

АҚШ дАВЛАТ коТиби: Хайрли тонг. Бугун Ўзбекистон 
ташқи ишлар вазири Комилов жаноби олийларини 
қутлашдан ғоят мамнунман. Хавфсизлик ва ўзаро кўмак 
кўрсатиш каби муҳим масалаларни ўз ичига қамраб олувчи 
муносабатларимиз ҳақида суҳбатлашиш имкониятига эга 

бўламиз. Ўзбекистон Афғонистонга кўмак етказиш тармоғи 
фаолиятига оид жуда, жуда муҳим ёрдам кўрсатмоқда, 
ҳамда баъзи ўта аҳамиятли инфратизилма объектлари 
қурилиши лойиҳаларида, жумладан Афғонистонда темир 
йўл қуриш ва катта ҳажмда электр қувватини етказиб бе-
риш бўйича Ўзбекистон фаол иштирок этмоқда. Шу би-
лан бирга, бошқа масалалар, жумладан инсон ҳуқуқлари 
тўғрисида ҳам суҳбатлашамиз. Жаноби олийларини бу ерда 
қутлашдан хурсандмиз ва муҳим бўлмиш ҳамкорлик учун 
сизга миннатдорчилик билдирамиз.

ТАШҚи  иШЛАр  ВАзири  коМиЛоВ: Ташаккур, 
жаноб Котиб. Аввалом бор, Ўзбекистон делегацияси но-
мидан, илиқ кутиб олганингиз учун миннатдорчилигимиз-
ни билдирмоқчиман. Бугун, музокараларимиз давомида, 
ўзаро муносабатларимиз мақоми ва сиёсий, иқтисодий ва 
инсонпарварлик соҳаларидаги ҳамкорлигимиз ҳақида фикр 
алишмоқчимиз. Албатта, Афғонистон масалаларни ҳам 
муҳокама қиламиз. Биз АҚШ билан жуда яқин ҳамкорлик 
олиб бормоқдамиз ва Афғонистон ва Марказий Осиё 
минтақасига тинчлик ва барқарорлик олиб келиш мақсадида 
бу каби ҳамкорликни биз давом эттирамиз. Бу бизнинг бу-
гунги кундаги дастуримиз ва албатта бошқа кўплаб масала-
лар хусусида сўзлашмоқчимиз. Катта раҳмат.

АҚШ дАВЛАТ коТиби: Катта раҳмат. Ташаккур, Вазир 
жаноблари.

АҚШ Давлат котиби Жон Керри ва Ўзбекистон ташқи ишлар вазири Абдулазиз Комилов Вашингтонда 
АҚШ Давлати департаментида ўзаро музокаралар олдидан журналистлар билан учрашувига тайёргарлик 

кўришмоқда. (АҚШ Давлат департаменти сурати)

АҚШ давлат котиби керри Ўзбекистон ташқи ишлар 
вазири комилов билан учрашди

2013 йилнинг 17-22 май кунлари Американинг тўрт 
нафар олқишлар билан кутиб олинган ёзувчиси: 
Кристофер Меррилл, Энн Ҳуд, Стефен Куусисто ва 
Чинело Окпаранта Ўзбекистонга сафар қилди. Ёзувчи-
лар бу ерга Айова университетидаги Халқаро ёзувчи-
лар дастури (ХЁД) шафелигида ташриф буюрди. АЁД 
дунё ёзувчиларини бошқа адабий маданиятлар билан 
боғлаш воситасидир. Ёзувчилар Тошкент ва Самарқанд 
шаҳарларини зиёрат қилиш чоғида ўзбек ҳамкасблари 
ва талабалар билан тажриба алмашди.

Уларнинг Ўзбекистонга сафари Ёзувчилар уюшмаси-
даги учрашув билан бошланди, ёзувчилар у ерда  ўзбек 
ҳамкасблари билан учрашди, ўзбек адабиётининг бой 
маданияти билан танишди. Улар, шунингдек, Сергей 
Есенин музейида асарларидан намуналар ўқиб берди. 
Музейда бўлиб ўтган мушоирада беш нафар ўзбек шо-
ири шеърларини ўқиб берди ва қўшиқлар куйлади.

Ёзувчилар Самарқанд давлат чет тиллар институти, 
Ўзбекистон Миллий университети ва Чет тиллар уни-
верситети талабалари ва профессор-ўқитувчилари би-
лан бир қанча учрашув ва муҳокамалар ҳам ўтказди. 
Университетларда бўлиб ўтган учрашувлар талабалар-
га Америка ёзувчилари билан мулоқот қилиш, замо-
навий Америка адабий тамойиллари ҳақида билимга 
эга бўлиш, шунингдек, таржимага оид масалаларни 
муҳокама қилиш имконини берди.

Ёзувчилар Ўзбекистон Миллий кутубхонасида юздан 
ошиқ муштоқ тингловчиларга асарларини ўқиб берди. 
Ўша ерда маҳаллий талабалар Зулфия ва Ойбекнинг 
асрларидан парчалар ўқиди. Энн Ҳуд тадбирга шундай 
таъриф берди: “Мен Америка адабиёти ҳақида савол 
сўраш ва ўзбек адабиёти ҳақидаги фикрларини биз би-
лан баҳам кўриш учун кўтарилган қўлларни томоша 
қилишдан жуда завқландим”.

Сафарнинг яна бир ёрқин тадбири “Кўзи ожизлар сайё-
раси” китоби муаллифи Стефен Куусистонинг ногирон 
кишилар учун ўтказган амалий семинари бўлди. Кўзи 
ожиз бўлган Стефен ёш имконияти чекланган киши-
лар билан етакчилик ва ўзига ишончни ҳосил қилиш 
ҳақида суҳбатлашди. У ўз ҳаётига оид воқеаларни 
гапириб берди, иштирокчиларни орзуларига ишониш 
ва уларга эришиш учун тер тўкиб меҳнат қилишга ун-
дади. Бундан ташқари, Стефен АҚШда ногиронларга 
яратилган ҳуқуқий шарт-шароитлар тўғрисида сўзлаб 
берди.

Жамоатчилик билан алоқалар бўлими амалга оширган 
ушбу дастурлар ҳам америкаликлар, ҳам ўзбеклар учун 
бебаҳо тажрибадир. Улар ғоялар, шунингдек, ўтмиш 
тажрибасини алмашиш имкониятини беради. Ўзбеклар 
ва америкаликлар ўртасида ўзаро тушунишни вужудга 
келтириш учун бундай мулоқотларни давом эттириш 
ва келгусида яхшилик томон ўзгаришларга шароит 
яратиш муҳим аҳамиятга эга.

(Чапдан ўнгга) Америкалик ёзувчилари Кристофер Меррилл, Стефен Куусисто, Энн Ҳуд ва Чинело Окпаранта Самарқандда Регистон майдонида суратга 
тушишмоқда. (АҚШ элчихонаси олган сурат)

Америкалик ёзувчилар Ўзбекистон билан маданий 
алоқалар ўрнатмоқда

АҚШнинг Тошкент шаҳридаги элчихонаси Халқаро 
хотин-қизлар куни шарафига суратлар кўргазмасини 
ташкил қилди. “Илҳом излаётган аёллар” деб ном-
ланган кўргазмада 
Ўзбекистонда аёл-
лар эришаётган улкан 
ютуқларни кўрсатиб 
беришга ҳаракат 
қилинди. 

Тадбир Хотин-қизлар 
куни билан бир вақтга 
тўғри келиши учун 7 
март куни кечқурун 
Art&Fact галереясида 
ўтказилди. Кўргазма 
залида бутун мамла-
катдан турли таржимаи 
ҳолга эга бўлган кўплаб 
аёлларнинг суратлари 
намойиш этилди. 

“Илҳом излаётган аёллар” эътиқод ва ҳаётнинг таш-
вишу тўсиқларига қарамасдан, ўз касбига содиқлик 
тўғрисидаги суратлардан таркиб топган ҳикоя бўлди.  
Аёллар танланганининг сабаби улар умри давомида 
эришган ютуқлари билан бошқа аёллар учун илҳом 
манбаи бўлади. Кўргазмага қўйилган суратлар муал-
лифлари фотографлар Ҳасан Қурбонбоев ва Наргиза 
Матёқубова эди. Иккаласи ҳам Тошкент давлат санъат 
институтини битирган ҳамда ХХ аср мода фотосурат-
лари  усталари асарларини ўрганган ва сураткашликни 
ўз фикрини ифода қилиш воситаси деб билади. 

* * *

Ҳасан Қурбонбоев билан Наргиза Матёқубова Ман-
нон Уйғур номидаги Тошкент давлат санъат институ-
тини битирган. Улар бирга меҳнат қилади ва санъат-
нинг бошқа турларидан илҳом олади: қисқа метражли 
фильмлар режиссёри ва сценаристи бўлиб ишлади, 

Тошкент радиоканалларида бир неча муваффақиятли 
радиолойиҳаларни ишга туширди, реклама соҳасида 
ишлади. Бугунги кунда Ҳасан билан Наргиза профес-
сионал фотограф бўлиб ишламоқда. Иккала санъаткор 
ҳам ХХ аср мода фотосуратлари усталари асарларини 
ўрганди. Иккаласи ҳам сураткашликни ўз фикрини 
ифода қилиш воситаси деб билади ва ушбу касбнинг 
энг яхши хусусиятларидан бири сифатида ҳар доим 
қандайдир янги нарсани кашф қилишни кўради.

“Илҳом излаётган аёллар” кўргазмаси жамоатчилик-
ка таниш бўлган ва бўлмаган тошкентлик аёлларни 
тасвирлаб беради. Уларнинг барчаси ҳаётида фаол 
позицияга эга ва касбида улкан ютуқларга эришган 
– айни ҳол аёлларнинг илҳом ва некбинлик манбаи-
дир. “Илҳом излаётган аёллар” кўргазмасини Америка 
Қўшма Штатлариннг Тошкент шаҳридаги элчихонаси 
кўмагида ташкил этиш мумкин бўлди. 

Ушбу суратлар кўргазмаси Аёллар тарихи ойлигини 
нишонлаш доирасида 
ташкил этилди. 1987 
йили АҚШ Конгресси 
март ойини Аёллар та-
рихи ойлиги деб эълон 
қилиш тўғрисида қарор 
қабул қилди, у ҳар 
йили президент мах-
сус эълон чиқаргандан 
сўнг нишонланади. 
Аёллар тарихи ойли-
ги бутун тарих даво-
мида аёллар эришган 
фавқулодда ютуқларни 
эътироф этади ҳамда 
аёлларнинг кучи ва 
улар барча миллатлар 

тараққиётига қўшган муҳим ҳиссани шарафлайди.

Томошабинлар  суратлар кўргазмасида  фотографлар Ҳасан Қурбонбоев 
ва Наргиза Матёқубованинг асарларини томоша қилмоқда. (АҚШ 
элчихонаси олган сурат)

АҚШ элчихонаси “илҳом излаётган аёллар” суратлар 
кўргазмасига мезбонлик қилди

23 яшар ўзбек қизи Муфарраҳ Баҳромовна Мусаева 
Блумингтон шаҳридаги Индиана университетининг 
Фулбрайт дастури бўйича чет тили ўқитувчиси  ёр-
дамчисидир (FLTA). Муфарраҳ иштирок этаётган 
FLTA дастури бутун дунёдан келган 20-30 ёшлардаги 
ўқитувчиларга ўқитувчилик кўникмаларини такомил-
лаштириш, инглиз тилини билиш даражасини ошириш 
ҳамда Қўшма Штатлар маданияти ва урф-одатлари 
ҳақидаги билимларини кенгайтириш имконини бера-
ди.

FLTA истеъдодли чет эллик талабаларга Қўшма Штат-
ларда олий таълим олиш билан бир қаторда Америка 
университетлари талабаларига бошқа маданиятлар, 
хусусан, улар ўрганишни танлаган тил билан тани-
шишга ҳам имконият яратади. Муфарраҳ 2012 йил сен-
тябрь ойида Фулбрайт дастури бўйича ўқитувчилик 
фаолиятини бошлаши биланоқ 2011 йили Индиана 
университети кампусида ташкил этилган Ўзбек тала-
балари ва олимлари уюшмаси (UzSSA) фаолиятини 
қўллаб-қувватлай бошлади. У ҳозир уюшманинг вице-
президентидир. UzSSA ўзбек маданий тадбирларига – 
масалан, яқинда бўлиб ўтган анъанавий ўзбек рақслари 
ва мусиқаси кўргазмасига – ҳомийлик қилади, тад-
бирда Муфарраҳ ҳам иштирок этди, ижро этилади-
ган рақслар учун либослар тикиб берди. Вашингтон 
шаҳрида жойлашган, FLTA дастурини юритадиган 
мустақил, фойда олмай ишлайдиган халқаро таълим 
ва ўқитиш ташкилоти Халқаро таълим институтининг 
маълум қилишича, 2011-2012 ўқув йилида 486 нафар 
ўзбек талабаси Қўшма Штатларда таълим олди.

Фулбрайтнинг FLTA дастури америкаликларга 
АҚШнинг юзлаб олий таълим муассасаларида 30 дан 
ортиқ тил бўйича ўқитувчилар ёрдамчилари дастурла-
ри ёрдамида чет тилларни ўрганишида кўмаклашади. 
Дастур 1968 йилдан бери, тахминан, 50 та мамлакат-

дан келган ўқитувчиларига Қўшма Штатларда ўқитиш 
ва ўрганиш имконини яратиб берди. Марказий Осиё 
тадқиқотлари бўйича машҳур дастурга эга Индиана 
университети аксарият ўзбек магистратура талабала-
рини ўқишга қабул қиладиган АҚШнинг бир қанча 
олий ўқув юртларидан биридир. Булар қаторига Омаҳа 
шаҳридаги Небраска университети, Жонсон ва Уэлс 
университети ҳамда Ҳюстон шаҳри яқинидаги олти-
та давлат ижтимоий коллежлари кампусидан иборат 
Lone Star коллежлар тизими киради. Муфарраҳнинг 
айтишича, ўтган йили у ва бошқа ўзбек талабалари 
21 та уюшма билан бирга Индиана университетининг 
Йиллик халқаро фестивалида иштирок этди. Ўзбеклар 
гуруҳи ушбу тадбирда илк марта иштирок этганига 
қарамасдан, анъанавий ўзбек таомлари, қўшиқлари ва 
рақсларини намойиш қилгани учун биринчи ўринни 
қўлга киритди.

Кампусга Ўзбекистоннинг Қўшма Штатлардаги элчи-
си Илҳом Неъматов ташриф буюргани Муфарраҳ Фул-
брайт дастурида иштирок этаётган йилнинг яна бир 
эсда қоларли воқеаси бўлди. У ўқитувчиси билан бир-
га элчи шарафига кофе-брейк ташкил қилди, тадбир-
га Индиана ва Мичиган университети талабалари ҳам 
келди. И.Неъматов Муфарраҳ ва UzSSA  кўп миқдорда 
билимларини университет ва ҳамжамиятга улашаётган 
маданий тадбирлар, тил ўрганиш ва Ўзбекистон тари-
хи хусусида сўз юритди. 2010 йил декабрь куни давлат 
котиби Ҳиллари Родҳэм Клинтон Вашингтон шаҳрида 
Фулбрайт FLTA дастурининг энг сўнгги битирувчи та-
лабалари олдида нутқ сўзлади. 

“Сизнинг ёрдамингиз билан АҚШнинг кўплаб талаба-
лари янги тиллар, жумладан, хитой, форсий ёки араб, 
ҳатто мен яқинда Марказий Осиёга қилган сафарим 
чоғида эшитган қозоқ, қирғиз ва ўзбек тилларини 
ўрганаётганига ишончим комил”, деди у. “Энди баъ-
зи талабаларингиз ушбу тилларни йиллар давомида 
ўрганишни давом эттиради. Ҳатто ўша тилларни ҳеч 
қачон мукаммал ўрганиб олмаса ҳам, уларга сўз бойли-
ги ва грамматика қоидаларини ўргатганингиз фойдали 
бўлади, лекин машғулотларингизнинг яна бир теран 
ва узоқ йилларга татийдиган самараси бор: одамлар 
ўртасидаги умумийлик ва бир-бирини яхшироқ тушу-
ниш ҳисси”. 

“Ушбу алоқалар ҳаётингиз ва сиз учратадиган киши-
лар ҳаётига узоқ вақт таъсир кўрсатиш салоҳиятига 
эга”, деди Ҳ.Клинтон. “65 йил муқаддам илк мар-
та ушбу дастурни таклиф қилган сенатор Фулбрайт, 
дастур дунё сиёсатига бир оз бохабарлик, соғлом фикр 
ва раҳмдиллик олиб киришига умид боғлаганидан ха-
барим бор”. Муфарраҳ таъкидлашича, Фулбрайтнинг  
FLTA дастури бир йиллик қунт билан ўқиш ва умрбод 
эсдан чиқмайдиган тажрибалардан иборат бўлди. У 
Тошкентга қайтиш, тил ўқитишни янги мақсад ҳисси 
ва бир умр давом этадиган янги дўстлик муносабатла-
ри билан давом эттириш ниятида.

Муфарраҳ миллий либосда Индиана университети талабалари учун рақс 
тушмоқда. (Индиана Дейли Стюдент/С.Мур туҳфаси)

Фулбрайт дастури иштирокчиси университет талабала-
рини ўзбек тили ва маданияти билан таништирмоқда

АҚШнинг Тошкентдаги элчихонаси Замин куни шарафига 
маҳаллий Эко-мактаб нодавлат нотижорат ташкилоти би-
лан ҳамкорликда Тошкентдан оқиб ўтадиган Чирчиқ дарёси 
муҳим эканини қайд этиш ва ҳамкорликни рағбатлантириш 
мақсадида бир қанча тадбирлар уюштирди. 21 апрель куни 
элчи Ж.Крол Тошкент шаҳри 
ташқарисидаги Чирчиқ дарё-
си қайирини тозалашга ки-
ришган 50 нафар талабгор, 
жумладан, элчихона ходим-
лари, маҳаллий талабгорлар, 
журналистлар, АҚШ олий 
ўқув юрти битирувчилари са-
фига қўшилди. 

Чимён тоғларидан оқиб 
келадиган Чирчиқ дарё-
си қирғоғида жойлашган 
кўплаб шаҳарлар, жумладан, 
Тошкентнинг ҳаёт манбаи 
ҳисобланади. Шаҳардаги барча ўзанлар Чирчиқ дарёсидан 
сув олади. Якшанба кунги тозалаш ишлари иштирокчила-
ри  Чирчиқ дарёси қайирининг йирик майдонини тозалаб 
берди. Сўнгра йиғилган ахлатни шаҳар ахлат ташиш ма-

шинаси олиб кетди. 22 апрель куни элчи жаноблари Тош-
кент шаҳридаги “Арт+факт” галереясида “Чирчиқ дарёси 
ёрдамга чорлаяпти” деб номланган фотокўргазмани очди. 
Профессионал сураткашлар ва тоғликлар олган 40 дан 
ошиқ фотосурат кўргазмага қўйилди. Суратларда дарёнинг 

Тошкент тепасида жойлашган 
тоғ қорларидан то Сирдарё-
га бориб қуйилганга қадар 
оқиб ўтадиган йўллари, ун-
дан балиқ овлашдан тортиб 
саломатликни тиклаш ва 
деҳқончиликкача фойдала-
ниш, шунингдек, одамлар 
уни булғаётгани каби салбий 
таъсир кўрсатиб берилган. 

Элчи Ж.Крол нутқида эл-
чихонанинг Замин кунига 
бағишлаб бажарган ишла-
ри Чирчиқ дарёсига эъти-

бор қаратишга ёрдам бериши ва унинг суви “одамларга 
яхшироқ келажакни  таъминлаб бериш воситаси бўлиб хиз-
мати қилиши”га умид билдирди.

Талабгор болалар ариқдан ахлатни йиғиб олмоқда. (АҚШ элчихонаси 
олган сурат)

Эко-мактаб вакили Наталья Шивалдова фотокўргазмани элчи Ж.Крол 
билан муҳокама қилмоқда. (АҚШ элчихонаси олган сурат)

Талабгорлар иш яхши бажарилганини нишонламоқда. (АҚШ элчихонаси 
олган сурат)

Миссия бошлиғи ўринбосари Филип Коснетт Чирчиқ дарёсини тозалашда 
талабгорлик қилмоқда. (АҚШ элчихонаси олган сурат)

Элчи Ж.Крол фотокўргазмадан олган таассуротларини  журналистларга 
улашмоқда. (АҚШ элчихонаси олган сурат)

АҚШнинг Тошкентдаги элчихонаси замин кунини 
нишонлади



12АҚШ қуруқлик объектлари ва саноати



13 АҚШнинг Тошкентдаги элчихонаси

Олтин бошоқли ғалла майдонлари ва бўйчан кунгабоқарлари 
билан машҳур Канзас штати континентал Қўшма Штатлар-
нинг қоқ марказидаги Улкан текисликларда жойлашган. 
Штат шарқи, асосан, қуйи прериялардан иборат. Улар штат 
ғарбида баланд прерияларга айлана боради. Штатнинг асо-
сий ландшафти текис ер ва дарё водийси ва ўзани билан ал-
машиб турадиган думалоқ адирлардан иборат. Канзаснинг 
муҳим табиий кўллари йўқ, бироқ федерал ҳукумат баъзи 
дарёлар тошиши олдини олиш учун 20 га яқин улкан резер-
вуар бунёд қилди. 

АҲОЛИСИ

Европалик кўчманчилар етиб келишидан олдин Канзас 
ҳудудида тубжой америкаликларнинг Канза, Осейж, Пау-
ни ва Вичита сингари қабилалари яшар, Арапаҳо, Шайен, 

Команчи ва Кайова 
қабилалари текис-
ликларда ов қилар 
эди. XIX аср боши-
да Улкан кўллардан 
кўчирилган тубжой 
америкаликлар бу 
ерга келди. Ҳозирда 
Канзас штатида 
учта кичик резерва-
ция қолган. Энг кўп 
сонли 23 минг ки-
шидан иборат туб-
жой америкаликлар 
ш а ҳ а р л а р д а 
истиқомат қилади. 

1854 йили Канзас ҳудуди ташкил қилингач, бошқа штат-
лардан кўчманчиларни жалб қилди. У 1861 йили иттифоққа 
қўшилгандан сўнг 12 минг нафар келиб чиқиши африка-
лик бўлган америкаликлар қўшни Миссури штатидаги 
қулликдан қочиб, штатга кўчиб келди. Айова ва Миссури 
кўчманчилари фуқаролар урушидан (1861-65) кейин бутун 
штат бўйлаб темирйўл қурилгач, Канзас маркази ва ғарбига 
кўчиб кўтди. Уларга европалик иммигрантлар, жумладан, 
Россиядан 30 минг нафар немис ҳам келиб қўшилди, не-
мислар темирйўлда ишга ёлланди.

ИҚТИСОДИЁТИ

Барча канзасликларнинг 70 фоизи хизмат кўрсатиш саноа-
ти, жумладан, соғлиқни сақлаш, молия, суғурта, кўчмас 
мулк, улгуржи ва чакана савдо, транспорт, коммуникация, 
коммунал хизмат ва давлат бошқаруви соҳасида ишлайди. 
Транспорт ускуналари, хусусан, кичик самолётлар ва са-
молётларга эҳтиёт қисмлар штатда ишлаб чиқариладиган 
маҳсулотлар орасида биринчи ўринда туради. Унумдор 
тупроқ ва деҳқончиликнинг илғор усуллари Канзасни 
муҳим қишлоқ хўжалик штатига айлантиради. Ернинг 90 
фоизи деҳқончилик учун ажратилган. Канзас мамлакат-

да буғдой етиштириш бўйича биринчи ўринда, жўхори 
етиштириш бўйича эса иккинчи ўринда туради. Бўлиқ 
ўтлоқларда боқилган қорамоллар энг кўп фойда келтирув-
чи қишлоқ хўжалик товари ҳисобланади. Гарчи озиқ-овқат 
маҳсулотларини қайта ишлашни қийматига кўра, транспорт 
воситалари ва компьютер жиҳозлари ишлаб чиқариш босиб 
кетса ҳам  гўштни қадоқлаш ва сут саноати улкан иқтисодий 
фаолият турлари қаторига киради. Канзас мамлакатнинг 
етакчи гелий ишлаб чиқарувчисидир, бундан ташқари, 
нефть, табиий газ ва туз ишлаб чиқаради. 

ҲУКУМАТ

Конституцияда (1859 
йили қабул қилинган) 
губернаторнинг 4 йил-
лик муддатга сайланиши 
кўзда тутилган. Қонун 
чиқарувчи ҳокимият 40 
нафар аъзоси бор ва тўрт 
йил хизмат қиладиган 
сенат ҳамда 125 нафар 
аъзоси бор ва икки йилга 
сайланадиган палатадан 
иборат. АҚШ Конгрес-
сида Канзас штатидан 
икки нафар сенатор ва 
тўрт нафар Вакиллар 
палатаси аъзоси бор, 
штат президент сайло-
вида олтита сайловчи овозига эга.

канзас штати – кунгабоқар штати

Топека шаҳридаги Канзас штатининг Қонунчилик мажлиси биноси. 
(Wikimedia Commons)

Канзас штатининг Вичита шаҳрида жойлашган “Ҳокер Бичкрафт” 
компанияси ишчилари Hawker 4000 реактив самолёти устида ишламоқда. 
(АП сурати/Молли Макмиллин)

Иссиқ ва қуруқ об-ҳаво Канзас буғдойи 
ҳосилини мўл қилади. (АП сурати/
Орлин Вагнер)

1932 йили Қурилиш ишларини бажариш 
жараёнига масъул идора лойиҳасининг 
бир қисми сифатида Коронадо тепалигида 
қурилган қальа Канзас штатидаги Салина 
округида уни ўраб турган водий сатҳидан 
300 фут (91.4 метр) баландда турибди. (АП 
сурати/Родрикк Рейдсма)

ТАРИХИ

Испан сайёҳи Франсиско Васкес да Коронадо 1541 йили 
сафар қилганида ушбу ҳудудда тубжой америкаликлар, 
жумладан, Канза, Вичита ва Пауни қабилалари истиқомат 
қилар, уларнинг буффало овлашга асосланган кўчманчи 
ҳаёти испанлар бу ерга от олиб келгандан сўнг ўзгариб кет-
ди. АҚШ “Луизиана хариди” ҳужжати ёрдамида ерни сотиб 
олди (1803). Кўчиб келиб жойлашиш XIX асрнинг бошидан 
охиригача давом этгани сабабли Канзас қулдорлик масала-
сида миллий зиддиятлар марказига айланди ҳамда асрнинг 
50-йилларига (1850) келиб, муносабатлар кўчиб келганлар 
ўртасида қуролли кураш даражасига етди, ўша урушда 
қулдорликни бекор қилиш тарафдори бўлган Жон Браун 
“Қонли Канзас” номини олди. 

Канзас фуқаролар урушида Иттифоққа қарши жанг қилди ва 
шимолий штатлар орасида энг кўп одам қурбон берди.  Уруш-
дан кейин минглаб кўчманчилар прерияларда деҳқончилик 
қилиш учун етиб келди. Канзас қум бўрони кўтариладиган 
ҳудудда жойлашгани сабабли ХХ асрнинг 30-йилларида рўй 
берган қурғоқчилик оқибатида тупроқ емирилишини боши-
дан кечирди. Иккинчи жаҳон уруши вақтида самолёт ишлаб 
чиқариш муҳим соҳага айланди ва ушбу саноат ХХ асрнинг 
80-йилларига қадар ривожланиб борди. Штатда шаҳарлар 
ва уларга туташ шаҳарчалар аҳолиси кўпайиб борган бўлса-
да, кўпроқ эътибор улкан шаҳарлар ва уларнинг атрофидаги 
молия ва хизмат кўрсатиш соҳаларига қаратилди. 

ҲОРДИҚ ЧИҚАРИШ

Канзасда 20 дан ортиқ штат парки бор, уларнинг аксария-
ти федерал резервуарларда тўпланган. Улар сузиш, қайиқда 
сузиш, табиат қўйнида дам олиш, балиқ овлаш, кўнгилочар 
сайр ва пиёда саёҳатларни таклиф қилади. Энг йирик резер-
вуарлари: Райли ва Потаватоми округларидаги Таттл-Крик, 
Гири ва Клей округларидаги Милфорд, Жефферсон окру-
гидаги Перри, Седжвик, Кингман ва Рено округларидаги 
Чейни. Бир қанча штат, округ, муниципал ва хусусий кўллар 
бор.

Канзас штатининг Балиқчилик ва ов комиссияси дам олиш-
нинг ушбу соҳалари билан боғлиқ аксарият фаолият тур-
ларини назорат қилади. Комиссия ов ва балиқ ови учун 

лицензия беради, қайиқларни рўйхатдан ўтказади. Пул 
маблағлари балиқ овланадиган кўллар ва ов жойларини 
қўллаб-қувватлаш, меъёрий ҳужжатларга амал қилинишини 
таъминлаш ва қўшимча хизмат кўрсатиш турларини ривож-
лантиришга сарфланади. Штат паркларида табиат қўйнида 
дам олишга рухсат бериш Канзаснинг парк ва ресурслар 
маъмурияти ихтиёридадир.

Манбалар:
 http://www.kansas.gov
 http://quickfacts.census.gov
 http://www.50states.com
 Американа энциклопедияси, 16-том
 Гролиер талабалар энциклопедияси, 9-том
 Колумбия қисқа энциклопедияси

ҚисҚА МАъЛуМоТЛАр

Қисқартмаси: KS

Пойтахти: Топека

губернатори: Сэм Браунбэкк

Штат ташкил бўлган сана: 1861 йил 29 январь (34-
штат)

Аҳолиси: 2,885,905; 32-ўринда

Майдони: 213,110 кв.км, 15-ўринда

Штат номининг келиб чиқиши: Сиу ҳинду қабиласи 
тилида “жануб шамоли одамлари” деган маънони 
англатади

Йирик шаҳарлари: Вичита, Оверленд-Парк, 
Канзас-Сити, Топека, Олат, Лоуренс, Шоуни, Салина, 
Манҳэттен, Ҳатчинсон

иқтисодиёти: Қишлоқ хўжалиги: Қорамолчилик, 
буғдой, жўхори, соя, чўчқачилик, маккажўхори. 
Саноати: Транспорт воситалари, озиқ-овқат 
маҳсулотларини қайта ишлаш, полиграфия  ва 
ноширлик, кимё маҳсулотлари, машинасозлик, кийим-
кечак, нефть ва кончилик

АҚШ харитаси, АҚШнинг Аҳолини рўйхатга олиш бюроси туҳфаси.

Канзас штатининг Ҳатчинсон шаҳридаги Канзас штати ярмаркасида 
айланаётган томоша чархпалаги ёрқин хотиралар қолдиради. (АП сурати/
Травис Морисс)

Самимий кутиб олганингиз ва мени бу ерга Қўшма Штат-
ларнинг Марказий Осиёдаги стратегик муносабатлари 
тўғрисида бир-икки сўз айтиш учун таклиф қилганингиз 
учун ташаккур. Элчимиз Жорж Крол ва Вашингтонда-
ги ҳамкасбим, Давлат котибининг Жамоатчилик билан 
алоқалар бўйича ёрдамчиси Майк Ҳаммер яқинда уни-
верситетингизда маъруза қилганини биламан ва уларнинг 
ишини давом эттириш мен учун шарафдир. Маърузага ки-
ришишдан олдин яна Тошкент шаҳрида яхши дўстлар би-
лан бирга бўлишдан мамнун эканимни изҳор қилишга ижо-
зат бергайсиз. Мен ташқи ишлар вазири А.Комилов билан 
Йиллик икки томонлама маслаҳатлашувларга ҳамраислик 
қилишимдан хабарингиз бор. Ушбу жараён биз ўтказаётган 
муттасил учрашувлар билан бирга мамлакатларимизни 
яқинлаштиришга ёрдам берди. Ж.Керрининг ўтган ойда 
давлат котиби сифатидаги илк учрашувларидан бири ва-
зир А.Комилов билан бўлиб ўтганини икки томонлама му-
носабатларга яраша деб ҳисоблаймиз. Мен Ташқи ишлар 
вазирлигидаги ҳамкасбларимни бугун эришган нарсамиз 
– дўстлар ўртасида ўзаро ҳурмат руҳидаги очиқ мулоқотга  
имкон яратиб берган оғир меҳнати учун олқишлайман...

Мамлакатингиз дипломатлари ва давлат хизматчиларининг 
кейинги авлоди бўлмиш сизларга  муҳим ва шарафли касб-
га хуш келибсиз дейман ҳамда ҳар бирингиз Ўзбекистонда, 
Марказий Осиёда ёки ундан ташқаридаги келгуси 
тараққиётга ҳисса қўшасиз, деб умид қиламан. Энди эса 
Қўшма Штатлар ва минтақадаги манфаатларимиз хусусида 
бир-икки оғиз гапириб бермоқчиман. Айни пайтда сизу биз 
ўта жадал кечаётган даврнинг ўртасида эканимизга шубҳа 
йўқ. Тарихчилар қилаётган ишларимизни тарихдаги муҳим 
бурилиш нуқтаси деб баҳолаши мумкин. Вақти келиб, 
шундай дейишига аминман. Лекин бугун келажак у қадар 
равшан эмас. Афғонистонда сиёсий, иқтисодий ва хавфсиз-
лик билан боғлиқ ўтиш даври давом этаётган экан, кўплаб 
шарҳловчилар минтақадаги воқеалар ривожини “Улкан 
ўйин” нуқтаи назаридан қайта тўқиб бичмоқда, АҚШнинг 
минтақага қизиқиш камайиб боришини башорат қилмоқда. 
Лекин мен бундай ҳикоя қилиш тарзини инкор қиламан. 
Бизнинг Марказий Осиё билан ҳамкорлигимиз, минтақа 

олдидаги мажбуриятларимиз 2014 йилдан сўнг ҳам узоқ 
вақт давом этади. Гапнинг лўндасини айтсам, гап нафақат 
Афғонистон, қолаверса, Ўзбекистон, Туркманистон, 
Қозоғистон, Тожикистон ва Қирғизистон ҳақида кетмоқда. 
Биз Марказий Осиё мамлакатлари мустақилликка эришган-
дан сўнг уларнинг ҳар бири ва халқлари билан кучли муно-
сабат ўрнатдик ва келгуси йилларда ҳам ҳамкорликни да-
вом эттирамиз. Албатта, Ўзбекистон билан икки томонлама 
муносабатлар вақт ўтиши билан теранлашиб ва мукаммал-
шаб боради. 

Кўпроқ тарих китобларида қолиши мақбул бўлган янги “Ул-
кан ўйин” ўрнига бутун минтақадаги ҳамкорлигимиз “улкан 
ютуқлар”га эришишга ёрдам беради деб ҳисоблаймиз. “Ул-
кан ўйин” четдан тиқиштирилган ва ихтилофларга сабаб 
бўлган эди. “Улкан ютуқлар”га эса ҳамкорликни ривожлан-
тириш, савдо-сотиқни кучайтириш орқали эришилади ва 
бундан ҳамма манфаат кўради, бу ўз навбатида ҳукуматингиз 
интилаётган минтақадаги хавфсизлик ва гуллаб-яшнаш 
пойдеворини яратади. Биз Марказий Осиёда шахслараро, 
маданий ва тижорат алоқаларини ўрнатишга ёрдам беради-
ган улкан иқтисодий ва инсон потенциалини кўряпмиз ва 
улар янада хавфсиз ва порлоқ келажакнинг таркибий ун-
сурлари бўлиб хизмат қилади. Қўшма Штатлар нуқтаи на-
заридан  келиб чиқиб, биз бир қанча соҳаларда минтақавий 
ҳамкорлик орқали ўша келажакни яратиш устида иш олиб 
боряпмиз. Бугун мен учта муҳим йирик соҳа хусусида фикр 
билдирмоқчиман: 

Биринчидан, минтақадаги улкан иқтисодий интеграция • 
ғоясини қўллаб-қувватлашимиз;
Иккинчидан, инсон ҳуқуқлари ва демократик • 
ислоҳотлар бўйича теран маънога эга, барқарор 
тараққиётни рағбатлантиришимиз;
Ниҳоят, хавфсизлик соҳасидаги ҳамкорлигимиз, жум-• 
ладан, наркотикларга қарши кураш, чегара хавфсизли-
ги ва минтақавий барқарорлик.

Албатта, Ўзбекистон ва Марказий Осиёнинг бошқа дав-
латлари билан ҳамкорлигимиз ва алоқаларимиз ушбу учта 
соҳадан ташқарига чиқиб, таълим ва маданий алмашув 
дастурлари, шунингдек, илм-фан ва технология ҳамкорлиги 
сингари муҳим соҳаларни ҳам ўз ичига олади. Лекин бу 
бир-иккита мисол, холос. Минтақада мавжуд иқтисодий 
имкониятлар хусусида фикрларимни баён қилишга ижозат 
бергайсиз. 

Янги ипак йўли ғояси 

Қўшма Штатлар Марказий Осиё мамлакатлари  ва 
қўшниларининг улкан иқтисодий интеграцияга эришиш 
йўлидаги саъй-ҳаракатларини ҳар томонлама қўллаб-
қувватлайди. Марказий Осиё, Жанубий Осиё ва Европа дав-
латлари ўртасидаги савдо-сотиқ ва тижоратнинг кучайиши 
минтақа хавфсизлиги, барқарорлиги ва гуллаб-яшнашига 
улкан ҳисса бўлиб қўшилади. Бу, айниқса, муҳим иқтисодий 
ўтишни бошидан кечираётган Афғонистонга тегишлидир, 
чунки унинг кенг маънодаги минтақа билан иқтисодий ин-

Жаҳон иқтисодиёти ва дипломатияси университети (ЖИДУ) ходимлари 
давлат котиби ёрдамчиси Роберт Блейкни кутиб олишмоқда. (АҚШ 
элчихонаси олган сурат)

давлат котиби ёрдамчиси р.блейкнинг Жаҳон иқтисо-
диёти ва дипломатияси университетидаги маърузаси



теграцияси кучайиши хавфсизликни кучайтириш борасида-
ги саъй-ҳаракатларни қўллаб-қувватлайди ва у ердаги уруш-
га сиёсий жиҳатдан нуқта қўяди. Ушбу йирик минтақавий 
интеграция ва тараққиёт мақсадининг ўзаро боғлиқ иккита 
муҳим унсури бор.

Биринчиси, одамлар ва бозорларни ўзаро боғлайдиган ин-
фратузилмалар:  йўллар,  газ қувурлари ва электр қувватини 
етказиб бериш линияларини бир-бирига мустаҳкам улаш-
дир. Ушбу маънода Ўзбекистон етакчи бўлиб келмоқда 
ва бугун ўша алоқалар муайян шакл ола бошлаганини 
кўришимиз мумкин:

Ўзбекистон, Туркманистон ва Тожикистон • 
Афғонистондаги электр қувватига ўсиб бораётган 
эҳтиёжларни қондириш учун ток етказиб бермоқда. 
Бир кун келиб CASA-1000 сингари бир қанча мамлакат-
лар иштирокидаги лойиҳалар Афғонистондан ўтадиган 
электр қуввати узатиш линиялари орқали ошиқча электр 
қувватини Тожикистон ва Қирғизистондан Афғонистон 
ва Покистонга етказиб бериши мумкин. 
Афғонистон билан қўшнилари ўртасида янги темирйўл • 
линияси тортилмоқда. Ўзбекистон Афғонистонга илк 
темирйўлни қуриб берди, у Мозори-Шарифга бориб 
етди ва Ҳиротгача чўзилиши мумкин.
Ҳозирги кунда Ўзбекистон Россиядаги анъанавий экс-• 
порт бозорларига қўшимча равишда Хитойга газ экс-
порт қилиш миқдорини оширмоқда. Туркманистон-
Афғонистон-Покистон-Ҳиндистон ёки ТАПИ газ 
қувури минтақадаги энергетика бозорини Туркма-
нистоннинг ошиқча энергия манбаларини Жанубий 
Осиёнинг энергия ресурсларига муҳтож бозорларига 
улаш билан ўзгартириб юбориши мумкин. Хавф-хатар 
сақланиб қолаётган бўлса-да, ТАПИ, баъзи шубҳа билан 
қаровчилар бундан бир-икки йил олдин ўйлаганидан 
фарқли ўлароқ, ҳақиқатга яқиндир.

Иккинчи, аммо биринчисидан кам аҳамиятга эга бўлмаган 
нарса савдо-сотиқни эркинлаштиришдир. Мен бу билан 
минтақа мамлакатларининг чегаралар оша товар, хизмат 
ва одамлар ҳаракатини енгиллаштириш тўғрисида  қўйган 
қадамларини назарда тутяпман. Ушбу қадамлар тариф би-
лан боғлиқ бўлмаган савдо-сотиқ тўсиқларини камайти-
риш, тартибга солиш режимини яхшилаш, чегаралардаги 
божхона амалиётлари самарадорлигини ошириш ва валю-
таларнинг конвертацияланиши  тарзида намоён бўлиши 

мумкин. Ҳозирнинг ўзидаёқ ушбу жабҳаларда ижобий ало-
матларни кўряпмиз... Ўзбекистон МДҲнинг эркин савдо 
зонасига қўшилишга яқин турганидан хабарим бор. Марка-
зий Осиёнинг бир неча мамлакати чет элларда ишлаётган 
фуқароларини ҳимоя қилишни мустаҳкамлаш бўйича муай-
ян ишлар қилмоқда... Яқинда Ўзбекистон билан Туркмани-
стон ҳам Жаҳон савдо ташкилотига (ЖСТ) аъзо бўлишига 
қизиқиш билдирди. Биз ушбу интилишларни ҳар томонла-
ма қўллаб-қувватлаймиз, чунки минтақадаги очиқ ва ҳамма 
иштирок этувчи савдо режимларидан барча бирдай фойда 
кўради. Халқаро компаниялар ЖСТга аъзоликни мамлакат-
лар, ушбу ҳолатда бутун бошли минтақага инвестиция кири-
тиш учун очиқлик белгиси деб тушунади. Ўзбекистоннинг 
ЖСТга аъзо бўлиш борасидаги музокараларни қайта бош-
лашини рағбатлантириш учун маърузамдан бир оз чеки-

нишимга ижозат бергайсиз. Биз Ўзбекистоннинг стратегик 
саноат корхоналарининг келгуси рақобатбардошлигини 
таъминлаш йўлида ҳимоя қилиш истагини ҳурмат қиламиз. 
Аъзоликка қабул қилишнинг таркибий қисми бўлган иш 
гуруҳлари музокаралари чоғида баъзи масалаларга етти 
ўлчаб, нозик тарзда ёндашиш лозим бўлади. Қўшма Штат-
лар ҳукумати ушбу ва аъзо бўлишга оид бошқа масалаларга 
техник ёрдам таклиф қилишдан мамнун бўлур эди. 

Марказий Осиё мамлакатлари [ўз фаолиятини] бир-бири 
ва халқаро ташкилотлар билан мувофиқлаштириши 
муҳимлигини тобора кўпроқ эътироф этаётганини кўриб 
турибмиз. Улар Марказий Осиё минтақасида иқтисодий 
ҳамкорлик (МОМИҲ) дастури сингари минтақавий тузил-
маларда иштирок этмоқда. МОМИҲ ишига Осиё тараққиёт 
банки кўмаклашса-да, уни минтақа мамлакатларининг 
ўзи  бошқармоқда. Унга Афғонистон ва Покистон киради 
ҳамда 2020 йилга бориб, Марказий Осиёни Европа, Жану-
бий Осиё, Россия ва Яқин Шарқ билан боғлайдиган олти-
та транспорт йўлаги аҳволини яхшилаш учун 20 миллиард 
АҚШ долларлик маблағни сафарбар қилиш имконига эга 
бўлади. Биз 2010 йили имзоланган “АҚШ ва Ўзбекистон 
ўртасидаги илм-фан ва технология соҳасидаги ҳамкорлик 
тўғрисида”ги битимга асосланиб, илм-фан ва технология 
масалалари бўйича ҳамкорликни кенгайтириш борасида 

Ректор Н.Жумаев (чапда) давлат котиби ёрдамчиси  Роберт Блейк (ўнгда) ва 
АҚШ элчиси Ж.Кролни (марказда) Жаҳон иқтисодиёти ва дипломатияси 
университетида қутламоқда. (АҚШ элчихонаси олган сурат)

Давлат котиби ёрдамчиси Роберт Блейк Жаҳон иқтисодиёти ва 
дипломатияси университетида Американинг Марказий Осиёдаги ташқи 
сиёсати тўғрисида маъруза қилмоқда. (АҚШ элчихонаси олган сурат)

маҳаллий ҳамкорларимиз билан иш олиб боряпмиз. Маса-
лан, АҚШ ва ўзбекистонлик тадқиқотчилар гуруҳи Орол 
денгизи ҳавзаси ва Қизилқум чўлидаги фермерлар билан 
бирга галофитлар – тузни яхши кўрадиган ўсимликлардан 
қандай фойдаланишни тадқиқ қилмоқда, улар ёрдамида 
фойдаланишдан чиқиб қолган ва шўрланган ерларни қайта 
тиклаш ҳамда ушбу ўсимликларни биоёнилғи маҳсулоти 
олиш манбаси сифатида ишлатиш мумкин бўлади. 

Минтақадаги иқтисодий ўсишга Марказий Осиё аҳолиси, 
хусусан, минтақадаги аёлларни жалб қилиш ва уларга вако-
латлар бериш орқали эришиш мумкин, аёллар ўсиш ва ривож-
ланишга эришишда муҳим роль ўйнаши мумкин. Ҳозиргина 
мен эслатиб ўтган Орол денгизи тадқиқотчиларига аёл киши 
раҳбарлик қилган эди. Бу – битта мисол. Кенгроқ миқёсда 
олиб қарайдиган 
бўлсак, биз 2011 йил 
ёзида Бишкек шаҳрида 
бўлиб ўтган Аёллар-
нинг иқтисодий сим-
позиумида бутун Мар-
казий Осиёдан келган 
200 нафар фаол аёл 
бизнес етакчисига мез-
бонлик қилдик ҳамда 
тренинг ўтказиш ва 
аёллар юритаётган биз-
нес тармоқлари ва сав-
до марказлари ишини 
юргизиш учун 2 миллон АҚШ доллари миқдорида сармоя 
киритдик. Ҳозирги кунда ушбу тармоқлар бутун минтақада 
тадбиркорликни ривожлантирмоқда: масалан, Қозоғистон, 
Қирғизистон ва Тожикистонда 150 дан ошиқ аёл юритадиган 
корхона иш бошлади, минтақада аёллар бизнес уюшмаси 
ишга туширилди, Фарғона водийсида Халқаро тўқимачилик 
савдо маркази ташкил этилди. Албатта, минтақа  миқёсида 
иқтисодий интеграцияга тўсиқлар сақланиб қолмоқда, 
аммо биз минтақадаги кучайиб бораётган алоқалар ҳамда 
унинг табиий ва инсон ресурсларини сафарбар қилиш олға 
йўл очиб беришига ишонамиз ва биз Марказий Осиё мам-
лакатларини бозорларини бир-бирига ҳамда Россия, Хитой, 
Ҳиндистон ва бошқа ерлардаги бозорларига боғлаш йўли 
билан иқтисодий фаолият тармоғини чуқурлаштира ва кен-
гайтира борган сари қўллаб-қувватлашни давом эттираве-
рамиз. 

Марказий осиёда демократия келажаги 

Минтақадаги иқтисодий ўсиш демократик бошқарув ва ин-
сон ҳуқуқлари билан чамбарчас боғлиқдир, чунки одамлар 
асосий эркинликлардан маҳрум бўлса, ҳеч бир жамият тўлиқ 
салоҳиятини ишга сола билмайди. Биз Марказий Осиёдаги 
ҳар бир ҳамкоримиз билан муҳокамалар, жумладан, Йил-
лик икки томонлама маслаҳатлашувлар чоғида ушбу мав-
зуларни кўтарамиз. Бундай учрашувлар етакчи раҳбарлар 
билан муносабатларнинг тўлиқ кўламини кўздан кечириш 

ва фуқаролик жамияти билан алоқаларимизни теранлашти-
риш имконини беради. 2012 йил август ойида бўлиб ўтган 
Йиллик икки томонлама маслаҳатлашувлар чоғида сенатор 
С.Сафоев билан мен фуқаролик жамияти етакчилари билан 
сермазмун суҳбатга ҳамраислик қилдик, унда парламент ва 
ҳукумат аъзолари қонунчилик назорати ва фуқароларни бу 
ишга кўпроқ жалб қилиш тўғрисида очиқ фикрлар билдир-
ди. Биз Ўзбекистондаги кенг миқёсли фуқаролик жамияти 
вакиллари ўз мамлакати тараққиётига ҳисса қўша олиши 
учун улар билан кўпроқ ҳамкорлик қилишни, ишлаши учун 
кўпроқ майдон ҳозирланишини кўришдан умидвормиз. Биз 
демократик ислоҳотлар ва инсон ҳуқуқлари бўйича олға 
силжишни рағбатлантиришни давом эттиряпмиз. Прези-
дент И.Каримов 2010 йилдаги маърузасида демократик 
ислоҳот ва Ўзбекистондаги фуқаролик жамиятини ку-
чайтириш ҳақида қарашларини баён қилди ва биз ушбу 
ғояларни қўллаб-қувватлаймиз. Яқинда ҳукумат фаолияти 

очиқлиги тўғрисидаги 
қонун лойиҳаси 
бўйича синов дасту-
ри амалга оширили-
ши эълон қилингани 
ижобий қадам бўлди. 
Мамлакатингизнинг 
ЕХҲТ олдида олган 
мажбуриятларида, 
имзолаган БМТнинг 
инсон ҳуқуқлари 
т ў ғ р и с и д а г и 
шартномаларида ва 
ўз ички қонунларида 

белгилаб қўйилган қадриятларни ҳаётга татбиқ қилиш 
тўғрисидаги саъй-ҳаракатларни қўллаб-қувватлаймиз. 
Инсон ҳуқуқларини ҳурмат қилиш, қонуний ва таъсир-
чан демократик жараёнларни асраб-авайлаш узоқ муддат-
ли тинчлик ва тараққиётнинг зарур шартларидир. Бу биз 
Қўшма Штатларнинг мустақиллиги давомида қайта-қайта 
чиқарган сабоғимиз ва очиғини айтганда, ҳозир ҳам бунинг 
учун курашни давом эттиряпмиз. 

Шунинг учун Ўзбекистон ҳукумати ва минтақадаги мам-
лакатлар ҳукуматларини демократик жамиятлар пойде-
вори ҳисобланган фундаментал ҳуқуқларни, жумладан, 
йиғилиш ўтказиш, сўз эркинлиги ва эркин ҳаракатланиш 
ҳуқуқларини тинч йўл билан ифода қилишни таъмин-
лаш билан инсон ҳуқуқларига оид масалаларга эътибор 
қаратишга даъват этиб келяпмиз. Биз принцип – қатъиятга 
кўра, одамларга, кўпчилик ёки камсонли аҳоли динига 
эътиқод қиладими ёки умуман қилмайдими, бундан қатъий 
назар, ҳурматини сақлаган ҳолда тенг муносабатда бўлиш 
ва уларни ҳимоя қилиш керак, деб ҳисоблаймиз. Бу энг асо-
сий қатъиятларимиздан биридир. Биз фуқаролик жамияти 
фаолият кўрсатиши учун макон, оммавий ахборот восита-
лари ҳукуматларни муҳокама ва танқид қилишига имкон 
берилишига даъват қиламиз. Биз сўз эркинлиги ҳуқуқи ва 
эркин ОАВни, жумладан, Интернет эркинлиги ва тинч йўл 
билан ибодат қилишни ҳурмат қилиш бузғунчи экстремизм 
жозибадорлигини камайтириши ва самарали бошқарувга 

боши 17-бетда

Давлат котиби ёрдамчиси Роберт Блейк (чапда) Жаҳон иқтисодиёти ва дипломатияси 
университети талабалари саволларига жавоб бермоқда. (АҚШ элчихонаси олган сурат)

давлат котиби ёрдамчиси р.блейкнинг Жаҳон иқтисо-
диёти ва дипломатияси университетидаги маърузаси

узоқ муддатли ҳисса бўлиб қўшилишини таъкидлашни ҳам 
давом эттиряпмиз. Яна қайтараман, ушбу масалаларни ҳал 
қилиш учун Қўшма Штатлар ҳам курашиб келмоқда. Биз 
Марказий Осиёдаги ҳамкорларимизнинг суверенитети 
ҳамда ўз ҳудудида тинчлик ва барқарорликни сақлаш бора-
сидаги масъулиятини ҳурмат қиламиз. Бироқ тажрибамиз 
шуни кўрсатмоқдаки, сўз ва йиғилиш эркинлиги экстре-
мистик қарашларни авж олдирмайди. Аксинча, одамларга 
бундай ғоялар қанчалик сохта эканини кўриш имконини 
бериш билан уларни камайтиради. Очиқ муҳокама бундай 
қарашларни илгари сураётган пана-пасқамдаги шахсларга 
бўлган қизиқишни камайтиради. Боз устига, фуқароларнинг 
ўз ҳукуматларини ҳисоб беришга мажбурлаш қобилиятини 
кучайтириш инвесторларни қўрқитиб юбормайди. Барқарор 
сиёсий ва инвестиция иқлими соғлом бошқарув билан бир-
га кўпроқ чет эл инвестицияларини жалб қилади. 

Биз Марказий Осиё билан ва минтақа мамлакатларининг 
оддий кишилари ўртасидаги бевосита алоқаларни кучай-
тириш йўлларини ҳам ахтаряпмиз. Алмашув ва зиёратчи 
дастурларимиз парламент аъзоларидан ННТ ходимларига-
ча бўлган кишиларни қамраб олади. 2012 йили Содиқ Са-
фоев ва ўзбек парламенти аъзоларидан иборат делегацияга 
мезбонлик қилишдан мамнун бўлдик. Делегация Шимолий 
Каролинада маҳаллий ва штат ҳукуматлари, шунингдек, 
Вашингтон шаҳрида федерал қонун чиқарувчилар меҳмони 
бўлди. Бундай алмашувларни давом эттириш ниятидамиз. 

Гарчи ушбу дастурлар кўпчилик ҳолларда кичик бўлиб 
кўринса-да, вақт ўтиши билан иштирокчилар сони кескин 
ортиши ва икки томонлама муносабатларга узоқ муддат-
ли пойдевор бўлиши мумкин. Ушбу алмашув дастурлари 
иштирокчилари оддий одамлар ўртасидаги муносабатлар-
нинг ўзагини ташкил этади ва биз ўзбек дўстларимиз ва 
ҳамкасбларимиз билан бирга ушбу дастурларни кўпайтириш 
умидидамиз.

Хавфсизлик соҳасидаги ҳамкорлик

Биз минтақа иқтисодий ўсишини қўллаб-қувватлаш ва 
инсон ҳуқуқларини ҳурмат қилишни рағбатлантириш ба-
робарида Марказий Осиё хавфсизлиги ва барқарорлигини 
қўллаб-қувватлашга ҳам эътибор қаратяпмиз. Бу ҳам 
Қўшма Штатлар, ҳам Марказий Осиё мамлакатларининг 
муҳим стратегик манфаатига мос келади. Афғонистондаги 
келгуси “ўтиш ўн йиллиги”га назар ташлайдиган бўлсак, 
ушбу мавзу қанчалик аҳамиятли эканини кўришимиз мум-
кин. Марказий Осиёдаги ҳамкорларимиз Афғонистондаги 
халқаро саъй-ҳаракатларга муҳим кўмак кўрсатди ва биз 
ҳарбий кучларимиз ҳозирлиги қисқарган тақдирда ҳам у 
ерда фаол иш олиб бораверамиз. Айтмоқчи бўлган гапимиз 
аниқ: Афғонистондаги жараён ва минтақадаги хавфсизлик-
ни қатъий қўллаб-қувватлайверамиз. Афғонистон хавфсиз-
лиги, барқарорлиги ва иқтисодий ривожланиши олдидаги 
бурчимиз ўзгармасдан қолаверади. Ушбу хавфсизликка 
ўтиш даври минтақа мамлакатларининг мавжуд муаммо-
ларни ҳал этиш билан доимий тарзда шуғулланишини та-
лаб этади. 

Биз минтақадаги ҳамкорларимиз билан наркотиклар сав-
досига қарши кураш, чегараларда хавфсизликни ошириш, 
жумладан, ядро қуролини тарқатмаслик устида яқиндан 

ҳамкорлик қилдик. “Толибон” ва “Ал-Қоида” Афғонистон 
халқига қарши исёнчилик кампанияси – мужодаласининг 
бир қисмини наркотикларнинг ноқонуний савдосидан 
тушган маблағ эвазига пул билан таъминлайди. Марказий 
Осиёда чегараларни қўриқлаш қобилиятини кучайтириш 
Афғонистондан олиб ўтилаётган наркотиклар ва бошқа 
ноқонуний товарлар оқимига чек қўяди. Биз Ўзбекистонни 
ушбу масалада кучли ҳамкор деб биламиз, бунинг исботи 
сифатида Наркотиклар назорати бўйича бошқармамиз би-
лан Ички ишлар вазирлиги ўртасида яқинда имзоланган 
ноқонуний наркотиклар айланмасига қарши биргаликда 
кураш тўғрисидаги шартномани мисол қилиб келтириш 
мумкин. 

Ўзбекистон ва Марказий Осиё мамлакатлари билан хавфсиз-
лик борасидаги ҳамкорлигимиз уларга фақат хавфсизликка 
таҳдидларга қарши курашишдан кўпроқ нарса беради. У 
икки томонлама алоқаларни қўллаб-қувватлайди. Тажриба 
кўрсатишича, миллий хавфсизлик соҳасидаги ҳамкорлик 
барча икки томонлама масалалар билан шуғулланишга са-
баб бўлади. 

Хулоса

Ўзбекистон ва Марказий Осиё мамлакатлари 
мустақиллигига эришгандан сўнг орадан ўтган йигирма 
йил мобайнида биз Марказий Осиёда кучли икки томон-
лама муносабатлар ўрнатдик. Барқарорлик, суверенитет ва 
ривожланишни мустаҳкамлаш бўйича ҳамкорлик қилдик. 
Бугун ҳам шу ишни давом эттиряпмиз. Гарчи барча ма-
салалар бўйича келишувга эришиб бўлмаса-да, транс-
миллий терроризм ва наркотиклар савдоси туғдираётган 
хавфни бартараф қилиш, хавфсиз ва жадал ривожланаёт-
ган минтақадаги хавфсиз, барқарор ва гуллаб-яшнаётган 
Афғонистонни қўллаб-қувватлашдай умумий мақсадга 
эришиш ишига содиқмиз. 

Ташқи ишлар вазири А.Комилов менга айтганидай, ўзбеклар 
ҳам, афғонлар ҳам битта дарё – Амударёдан сув ичади. 
Ҳамкорликни мувофиқлаштиришни кучайтириш савдо-
сотиқ ортиши ва барчанинг тараққиётига олиб боради. “Ул-
кан ютуқ” истиқболи Марказий Осиё халқларига мустаҳкам 
барқарорлик,  хавфсизлик, янада очиқ жамиятлар ва ўзаро 
тушуниш олиб келишига ишончимиз комил.

Ректор Н.Жумаев (ўнгда) Жаҳон иқтисодиёти ва дипломатияси 
университетида Давлат котиби ёрдамчиси Роберт Блейкка (чапда) совға 
бермоқда. (АҚШ элчихонаси олган сурат)

Катта раҳмат. Ассалому алайкум! “Ҳукумат муассасалари 
фаолиятининг шаффофлиги” мавзусига бағишланган ушбу 
анжуманда бўлиш мен учун катта шараф ва қувончдир. 
Ҳукумат шаффофлиги ва оммавий ахборот воситалари-
нинг ҳукумат муассасалари фаолиятидан бохабар бўлиши 
мавзулари Америка ҳукумати учун, Америка халқи учун, 
қолаверса, касбий ва шахсий нуқтаи назардан камина учун 
жуда муҳимдир. 

Дарҳақиқат, Ўзбекистонга илк ташрифимни режалаштирар-
канман, элчихонамиз орқали 
ушбу анжуман ҳақида ха-
бар топдим ва унда иштирок 
этишни истадим. Шу ўринда 
анжуман ташкилотчилари, 
яъни Миллий демократия 
институти, ҳамкасбим Оскарс 
Кастенс жаноблари ҳамда 
Электрон оммавий ахборот во-
ситалари миллий ассоциация-
сига менинг ташриф жадва-
лимни инобатга олиб, сизлар 
билан фикр алмашиш, сиз-
лардан ўрганишга имкон бер-
ганлари учун ғоят миннатдор 
эканимни билдирмоқчиман. 
Шунингдек, элчихонамиз жа-
моаси аъзолари билан бирга-
ликда ташриф буюрган элчи-
миз Жорж Кролни, ушбу дастурни ташкил қилишда кўмак 
берган элчининг жамоат ишлари бўйича маслаҳатчиси 
Брайан Пенн ва бошқаларни алоҳида қайд этмоқчиман...

АҚШ Давлат департаментида, яъни бизнинг Ташқи ишлар 
вазирлигида, котиб ёрдамчиси бўлиб ишлаш ўз-ўзидан сиз-
нинг буюк шоирингиз Алишер Навоийдек нотиқ ёки Хўжа 
Насриддиндек сўзга уста бўлиш дегани эмас. Нима бўлганда 
ҳам, мен ҳукумат амалдориман. Бироқ, шаффофлик ва мат-
буот эркинлигининг муҳим масалаларини кўриб чиқар экан-
сиз, бугун сизларга қизиқарли ва фойдали бўладиган ахборот 
улаша оламан, деб умид қиламан. Ўзбекистон бўйича мута-
хассис эмасман, шунинг учун ҳам, сизлардаги тизим ҳақида 
гапириб бериш ўрнига, ўз тажрибамдан келиб чиққан ҳолда 
сўз юритмоқчиман. Сизлар билан Гондурасдан Угандагача, 
Мўғулистон ва Хитойгача қилган сафарларимда айтиб кел-
ган фикрларимни ўртоқлашмоқчиман. Аминманки, мушта-
рак мақсадларимиз, манфаатларимиз ва тамойилларимизни 
қамраб олган ушбу соҳалар ҳақида гапира оламан. Негаки 
улар жаҳон узра ягона бўлган ният ва қадриятларни акс эт-
тиргани учун ҳам, дунё фуқаролари сифатида уларни бир-
галикда баҳам кўрамиз. Америкада биз демократиямиздан 
ва уни эркин ҳамда ваколатга асосланган ҳолатда сақлаб 
турадиган қонунларимиздан ниҳоятда фахрланамиз. Бироқ, 
маълумингизким, Президент Обама ёки Давлат котиби Кер-
ри жаноблари айтганларидек, биз ёш демократиямизни та-
комиллаштириш ва кучайтириш йўлларини излашда давом 
этамиз. Шубҳасиз, сиз ҳам Ўзбекистонни янада яхшилаш 
йўлларини изламоқдасиз, бугунгига ўхшаган тадбирлар эса 
бунга далилдир.

Жамоат ишлари бўйича раҳбар сифатида, ўз қўлим ости-
даги Бюронинг, жамоамнинг олий мақсадини доимо ёдда 
тутаман, яъни бу Америка ташқи сиёсатини самарали, аниқ 
ва барвақт етказиш орқали Америка манфаатларини олға 
суришдан иборатдир. Ушбу олий мақсадни муваффақиятли 
амалга ошириш чет элдаги жамоатчиликка ўз сиёсатимиз-
ни тушунтиришдан иборат бўлибгина қолмай, ўзимизнинг 
америкаликларга ҳам уларни етказа олиш ва фикрларини 
ўрганиш демакдир. Шу билан бирга, бу Америка ташқи си-
ёсати ҳақида кўпроқ маълумотга эга бўлишни истаган мат-

буот ва фуқаролар билан очиқ 
мулоқотда бўлиш деганидир. 
Мамлакатимизнинг олий 
қонуни, биздаги энг муҳим 
хужжат бўлмиш Қўшма 
Штатлар Конституциясига 
илк бор киритилган “Биринчи 
Тузатиш”да айтилишича, Аме-
рикага “асос солган оталар” 
сўз эркинлиги ва матбуот эр-
кинлигини ҳимоя қилишган. 
Фуқароларнинг ҳар қандай 
масала бўйича ҳукумат ара-
лашувисиз ҳар томонлама 
ахборотга эга бўлишдек асо-
сий ҳуқуқи унда ўз тасдиғини 
топган. Шуни қайтариб айта-
ман: ҳукумат аралашувисиз. 
Ҳукумат назоратидан озод 

бўлган матбуот устуворлиги Америка тарихи давомида 
сақланиб келган. Демократиямиз учун ҳам у муҳим ва ҳал 
қилувчи аҳамиятга эгадир. Шу сабабли ҳам, Қўшма Штат-
ларда журналистлар фаолиятини тартибга солувчи ахборот 
вазирлиги йўқ; журналистларни рўйхатга олиш ҳақида та-
лаб йўқ; уларнинг касаба уюшмасига аъзо бўлишлиги бора-
сида ҳам ҳеч бир талаб йўқдир. Дарҳақиқат, бугунги Аме-
рикага назар ташласангиз, ҳар қандай одам блог юритиб, 
ўз фикрини билдириши мумкин. Улар ҳақиқий журналист 
бўлмаса-да, ўз фикрини ифода эта оладилар,  ҳукуматимиз 
ва бошқа сиёсатларни танқид қилишга имкониятлари бор.

Қўшма Штатларда жамоатчилик фикрини қадрлаш анъана-
си ҳам мавжуддир. АҚШ ҳукумат тизими фуқаролик иш-
ларида фаол ва ундан тўла хабардор бўлган фуқароларга 
асослангандир. Шунинг учун ҳам, АҚШ фуқаролари ўз 
ҳукумати нима билан шуғулланаётгани, жамоатчилик 
фикрига эътиборли ва хозиржавоб эканини билишлари 
зарурдир. АҚШда жамоатчилик фикри АҚШ сиёсатини 
ўзгартира олади, ўзгартиради ҳам, баъзан бу жуда шиддат-
ли равишда амалга ошади. Халқ сиёсатга таъсир ўтказа ола-
ди, биз демократик тизимда бўлганимиз учун ҳам, сиёсатни 
ўзгартира олиши зарурдир. Президент Обама бошчилиги-
даги Оқ уй маъмурияти тадбиқ қилган қоидалардан бири-
га биноан, ҳар қандай шахс ёки ташкилот исталган масала 
бўйича WhiteHouse.gov сайти орқали ҳукуматга илтимосно-
ма билан мурожаат қилиши мумкин, айни пайтнинг ўзида 
WhiteHouse.gov сайтига кириб, тақдим этилган баъзи илти-
мосномаларни кўришингиз мумкин. Ушбу илтимосномалар 
орқали 100 000 та имзога эга бўлган ҳар қандай таклиф ёки 

Давлат котиби ёрдамчиси Майк Ҳаммер маҳаллий журналистларга 
интервью бермоқда. (АҚШ элчихонаси олган сурат)

АҚШ давлат котибининг ёрдамчиси Майк Хаммернинг 
Ўзбекистонда шаффофлик ва матбуот эркинлиги мавзусидаги анжуманда сўзлаган нутқи

сўровномага ўз вақтида жавоб берилишини Оқ уй маъмури-
яти кафолатлайди. Интернет воситасида ушбу илтимосно-
малар қисқа муддат ичида оммавий тус олади. Дарҳақиқат, 
шу йилнинг январь ойидан бери Оқ уй кенг кўламдаги ил-
тимосномаларга жавоб берди: бюджетга тааллуқли таклиф-
лар, почта хизматига харажатни тежаш имконини берувчи 
чоралар, лобби фаолиятини ислоҳ қилиш, ҳатто Оқ уйнинг 
асалдан тайёрланадиган “Раҳбарга тортиладиган эль” ичим-
лигининг рецепти сирини очиш талаби (бу талабга биноан, 
ичимлик рецепти ошкор қилинди ҳам!) шулар жумласидан-
дир. Қўшма Штатлар Конгресси ҳам жамоатчилик фикри-
нинг таъсирига анча мойилдир. Негаки, Конгресс аъзолари 
ва сенаторлар ўз округи ёки штати вакиллари томонидан 
сайланган бўлиб, уларнинг давлат аҳамиятидаги лавозимда 
ишлашда давом этиши ўз сайловчиларини ташвишланти-
рувчи масалаларга нечоғли эътибор қаратишларига боғлиқ 
бўлади...

Жамоатчилик фикри муҳимлигини бизнинг омма 
фикрини ўрганиш бўйича сўровлар ўтказишни канда 
қилмаслигимиздан ҳам кўрса бўлади; бизда турли-туман 
мавзуларда оммавий сўровлар ўтказилади; ҳар қандай гуруҳ 
ўртасида оммавий сўров ўтказилиши мумкин ва ўтказилади 
ҳам. Жамоатчилик фикрини йиғиш орқали ҳукумат ўз 
фуқароларининг ҳақиқий вакили бўлиб фаолият юритиш-
га интилади. Оммавий фикрни инобатга олишдан ташқари, 
ҳукуматимиз шаффоф бўлишга ҳам ҳаракат қилади. 

Президент Обама жаноблари яқинда тақдим этган баённо-
масида қуйидаги сўзларни таъкидлаб айтди: “Маъмурия-
тим ҳукуматда мисли кўрилмаган шаффофлик даражасини 
яратишга астойдил бел боғлаган. Биз жамоатчилик ишон-
чини қозониш ва шаффофлик тизимини яратиш, жамоатчи-
лик иштирокини ва ҳамкорлигини кенгайтириш борасида 
биргаликда иш олиб борамиз”. Бу сўзлар Президент Обама 
шаффофликни ўз маъмурияти учун устувор этиб белгилага-
нидан дарак бермоқда. Бироқ, биз ҳукумат шаффофлигига 
эришиш осон иш эмаслигини, матбуот эса аксарият ҳолда 
ҳукумат ва фуқароларимиз ўртасидаги ахборот алмашу-
вининг асосий воситачиси бўлиб хизмат қилишини яхши 
англаймиз. Шу сабабли ҳам, қонун чиқарувчи, суд ва иж-
роия тармоқларига қўшимча равишда, кўпинча матбуотни 
ҳукуматнинг норасмий “тўртинчи тармоғи” деб атаймиз. 
Матбуот шаффофлигимизга ҳисса қўшишини билган ҳолда, 
оммавий ахборот воситаларини аввалдан хабардор қилиб, 
ҳамкорликка чорлашга интиламиз.

Давлат департаменти ҳам, худди Оқ уй сингари, маҳаллий 
ва халқаро мухбирлар иштирок этиши мумкин бўлган кун-
далик матбуот анжуманларини ўтказади. Ишонтириб айта-
манки, улар анча қийин саволлар беради. Ҳар куни бизнинг 
жамоатчилик билан ишлаш бўйича расмий вакилимиз мин-
барга чиқиб, бир қатор ташқи ишларга тааллуқли масалалар 
бўйича бизнинг сиёсатимизни тақдим этиб, тушунтиради, 
америкалик ва халқаро матбуот вакилларига Қўшма Штат-
лар нима билан машғул экани ҳақида энг сўнгги хабарларни 
етказиш билан бирга, ушбу фаолият билан нима мақсадда 
шуғулланаётганимиз тўғрисида ҳам маълумот беради. Ай-
тилганларни инобатга олган ҳолда, ҳукумат ичидаги баъзи 
инсонларда шаффофликка қарши бўлишга табиий инти-
лиш сақланиб қолади, негаки, уларнинг фикрича, бунинг 
оқибатида муаммолар пайдо бўлади, ёки ҳукуматимиз иши-

ни тушунмайдиган одамлар томонидан кераксиз танқидни 
келтириб чиқаради. Давлат сиёсатини танқид қилган – ёки 
бундан ҳам баттарроғи, можароларни ошкор қилган – 
лавҳалардан сўнг мухбирларга ёв сифатида қарай бошлаш 
осондир, лекин аслида, шаффофлик билан иш олиб бориш 
ортидан келадиган ютуқлар албатта ютқазилганидан зиёд 
бўлишини ҳамкасбларимга эслатиб туриш менинг иш ва-
зифамга киради. Аслида, Вашингтондаги тажрибамиздан 
келиб чиққан ҳолда шуни айта оламанки, одатда муаммони 
яшириш ёки у тўғрисида ҳақиқатни гапиришни истамаслик 
хатонинг ўзидан кўра ёки вазиятни тўғрилаш кераклигини 
тан олишдан кўра каттароқ муаммони келтириб чиқаради. 
Оммавий ахборот воситаларида пайдо бўладиган хабарлар-
дан доим ҳам мамнун бўлмасак-да, вақт ўтиши билан шуни 
англаб етдимки, оммавий ахборот воситаларини хабардор 
қилсангиз, уларга ўз касбининг устаси сифатида муноса-
батда бўлсангиз, ўз ишингиз, унинг бажарилиш тартиби ва 
мақсадлари ҳақида бохабар ва тушунчага эга бўлишлари 
учун меҳнатингизни аямасангиз, улар яхшироқ ва ҳақиқатга 
яқинроқ лавҳалар тайёрлашади, ҳатто қалтис лавҳалар ҳам 
муаммони очиб бериш ва унга ёндашувимизни қайта кўриб 
чиқиш ёки ечим излашга ундаш орқали бажараётган иши-
мизни такомиллаштиришга ёрдам бера олади. 

Мисол учун, бир неча йил аввал, Қўшма Штатлардаги энг 
нуфузли рўзномалардан бири бўлмиш “Вашингтон Пост” 
АҚШ ҳарбий госпиталида АҚШ ҳарбий ходимлари яхши 
даво топмаётганлиги тўғрисида бир қатор мақолалар чоп 
этган. Дастлаб ушбу материал ҳукуматни ранжитадиган 
хилидан саналиб, америкаликларнинг ҳарбийларимизга 
бўлган ишончига вақтинча путур етказса-да, ҳукумат бу 
фош қилувчи мақолани дастуруламал сифатида қабул қилди. 
Мақолани чоп этганларни жазолаш ўрнига, Мудофаа вазир-
лигининг юқори лавозимдаги раҳбарлари, шу жумладан, 
Мудофаа вазири жаноб Гейтс ҳам, мақолаларда келтирил-
ган даъволар юзасидан тергов ўтказдилар. Яраланган аскар-
ларга керакли эътибор берилмагани ва госпиталдаги шаро-
ит мавжуд талабларга жавоб бермаслиги тасдиқланганидан 
сўнг, улар госпиталь маъмуриятини алмаштиришди, госпи-
талдаги шароитни яхшилашди ва бутунлайича ветеранлар 
соғлиғини сақлаш тизимини синчковлик билан таҳлил 
қилишни бошлаб юборишди. Шундай бўлгани яхши ва 
шундай бўлиши зарурдир ҳам. Демократик ҳукуматлар 

давоми 22-бетда

Давлат котиби ёрдамчиси Майк Ҳаммер Бухоро шаҳридаги Масжиди 
калон ҳовлисида. (АҚШ элчихонаси олган сурат)

бенуқсон эмас, улар ҳам ўз халқи олдида ҳисобот бериши 
зарур эканини яхши биламиз. Матбуот ҳукуматимизни 
назорат қилишнинг муҳим омилидир, негаки ҳукумат ўз 
ички жараёнларини доим ҳам самарали равишда тартибли 
сақлаб туролмаслиги мумкин. Порахўрликни фош қилишда 
ёки ҳукумат йўл қўйган хатоларни ёритишда кўпинча айнан 
мухбирлар биринчи бўладилар. Такрорлаб айтаманки, бу 
яхши ва ижобий хусусиятдир. Соғлом ва ўсиб бораётган де-
мократия учун бу зарур деса ҳам бўлади. Биз учун матбуот 
билан ишлаш ҳеч нарсани яширмаётганимизни кўрсатиш 
учун яна бир имкониятдир. 

АҚШда ва дунёнинг кўплаб бошқа жойларида матбуот 
журналистик текширувлар орқали қизғин мунозараларни 
рағбатлантиради, хусусан, жамият четига чиқиб қолган 
қатламлар учун турли нуқтаи назарларни ифода қилишда 
майдон сифатида хизмат қилади. Америкаликлар учун 
ҳукуматнинг мухбирлар ва матбуотга нисбатан тазйиқ 
ўтказиши ҳимоясизлик ва суиистеъмол белгисидир, асло 
ишонч белгиси эмас. Матбуот синчковлиги билан ўзим ҳам 
яқиндан танишман. Оқ уйда Миллий Хавфсизлик Кенгаши 
расмий вакили сифатида ишлаган пайтимда матбуот вакил-
лари билан учрашувларимиз олдидан ўзимни қўлга олиб, 
яқинда бўлиб ўтган воқеалар ҳақида қалтис саволлар бе-
ришга шай турган мухбирлар қаршисида бўлганим саноқсиз 
ҳолатларни ёдга олишим мумкин. Қани эди ўшанда столим 
остига яширина олсам ва гапиришга мажбур бўлмасайдим, 
бироқ аслида шундай учрашувлар орқалигина мулоқот 
қилишни ўрганамиз ва юргизаётган сиёсатимиз асосли ва 
шаффоф эканини таъминлаймиз.

Матбуот ва жамоатчилик олдида шаффофликни таъминлаш 
бизнинг асосий бурчимиз бўлганидек, оммавий ахборот во-
ситалари ходими ҳам ўз навбатида мақолалар ёзишда аниқ, 
вазмин ва холис бўлишга масъулдир. Американинг мух-
бирлар олдига қўйган талаблари жуда юқори, биз бундан 
фахрланамиз. Мухбирлар ҳақиқат тўғрисида ёзишга инти-
ладилар ва ўз номининг тилга олинишини истамаган манба-
лар шахсини сир тутиш қоидасига амал қиладилар. Айнан 
шу ҳалоллик туфайли ҳам мен сингари ҳукумат ходимлари 
матбуот билан ишончга асосланиб, берган маълумотлари 
тўғри етказилишига ва матбуот ҳам, қонун чиқарувчилар 
ҳам Америка халқининг манфаатларидан келиб чиққан 
ҳолда иш олиб боришига ишониб, мулоқот қила оладилар.

Ҳукуматнинг жамоатчилик билан ишлаш борасида расмий 
вакиллари сифатида биз энг катта бойлигимиз бу ҳақиқат 
эканини доимо эътироф этишимиз зарур. Фуқароларимизга 
ҳеч қачон ёлғон гапирмаслигимиз керак, чунки бундай 
қилсак, бизга бўлган ишончга, қолаверса, бошқарувни са-
марали тарзда амалга ошириш қобилиятимизга путур етади. 
АҚШ ҳукумати ахборотни алоҳида фуқароларга етказишга 
мўлжалланган тизимларга ҳам эгадир. Ҳар бир муассаса-
нинг ўз вебсайти мавжуд, унда одамлар ҳукумат вакиллари 
томонидан айтилган фикрлар, тадбирлар ва сиёсий ёнда-
шувлар ҳақида ўқий олишади. Ушбу тақдимотнинг ўзи ҳам 
кўп вақт ўтмай бизнинг элчихонамиз вебсайтига ва бизнинг 

бош вебсайтимизга қўйилади. Бундан ташқари, одамлар 
қонунчиликни Конгрессда кўриб чиқилиши жараёнини ҳам 
кузата оладилар. Сайловчилар қонун чиқарувчи орган ваки-
лининг маълум бир қонун қабул қилиниши бўйича қандай 
овоз берганини кўра оладилар, бунинг натижасида келгуси-
да ушбу вакилга овоз бериш тўғрисидаги ўз қарорларини 
қабул қиладилар. 

Бундан ташқари, АҚШ қонунларига биноан, фуқаролар 
ахборот сўраб мурожаат қилганларида ҳукумат ўз вақтида 
жавоб бериши талаб қилинади. Қўшма Штатларда феде-
рал ҳукумат даражасида шаффофликка тааллуқли усту-
вор қонун 1996 йилда қабул қилинган “Ахборот эркин-
лиги тўғрисидаги қонун”дир. Ушбу “Ахборот эркинлиги 
тўғрисидаги қонун”га биноан, ҳукумат ихтиёрида бўлган 
ҳужжатларга эга бўлиш учун фуқаро талабнома билан му-
рожаат қилса ва бундай маълумот миллий хавфсизликка 
таҳдид солмаса, ҳукумат ушбу талабга жавоб беришга маж-
бурдир. 

Президент Обама федерал муассасалардан “Ахборот эркин-
лиги тўғрисидаги қонун” асосида сўралган маълумотлар бо-
расида имкон қадар очиқ бўлишликни алоҳида талаб қилган. 
Ҳатто шаффофликнинг ашаддий тарафдори бўлинмаса 
ҳам, воқелик шундайки, технология ривожи туфайли ёпиқ 
эшиклар ортида иш олиб бориш қийин бўлмоқда. Хабар 
топишимча, ҳукуматингиз яқинда фуқаролар ва оммавий 
ахборот воситалари янада кўпроқ ахборотга эга бўлиши 
учун имкон берадиган ҳукумат муассасаларининг шаффоф-
лиги тўғрисидаги қабул қилинажак қонунини амалда синаб 
кўриш учун тажриба ўтказишга қарор қилган.

Замонавий ҳукуматлар шуни эътироф этишлари керак-
ки, ҳатто улар ўз фаолиятини яширмоқчи бўлганида 
ҳам, электрон тармоқлар ва алоқа ўрнатиш дунёсида 
шаффофлик ғалаба қозонади; барча нарса бутун дунёга 
кўринадиган бўлади. Воқелик шундайки, ҳеч қандай сир 
абадий сирлигича қолиб кетмайди, ҳеч қандай муаммо 
ошкор бўлмай қолмайди. Шунинг учун ҳам, ҳукуматлар ўз 
хатти-ҳаракатларини жамоатчилик олдида тушунтириб бе-
ришга тайёр бўлишлари зарур. Шаффофликка тайёр бўлиш 
орқали янада яхшироқ қарор қабул қилиш ва яхшироқ сиё-
сат юритишга имкон яратилади. Шунингдек, агар ҳукумат 

боши 21-бетда

Давлат котиби ёрдамчиси Майк Ҳаммер 2013 йил 10 апрель куни АҚШ 
элчихонасида “Суҳбат” клуби йиғинини ўтказди. (АҚШ элчихонаси 
олган сурат)

АҚШ давлат котибининг ёрдамчиси Майк Хаммернинг 
Ўзбекистонда шаффофлик ва матбуот эркинлиги мавзусидаги анжуманда сўзлаган нутқи

нима қилаётганини тушунтириб бермаса, қарорларини 
изоҳламаса, унинг ўрнига бу ишни бошқалар қилади. Буни 
хоҳ ёқтирайлик, хоҳ ёқтирмайлик, бу иш албатта содир 
бўлади, шунинг учун бундай муҳокамаларда иштироқ эт-
ган афзалдир.

Жамоатчилик ишлари бюросидаги ҳамкасбларимдан фақат 
биргина сабаб туфайли технологик инновациянинг сўнгги 
ҳолатидан хабардор бўлишларини талаб қилиб келаман: биз 
доим мулоқотда иштирок этишни истаймиз. АҚШ сиёсати 
ҳақидаги муҳокамалар ақл илғай олган ҳар бир майдонда 
ўрин олмоқда: Фейсбук, Твиттер, Ютюб; истаганингизни 
айтинг; биз иштирок этишни истаймиз. Овозимиз, АҚШ 
ҳукумати овозини эшитилишини истаймиз, токи бошқа ин-
сонлар, эҳтимол, ғаразли ниятда ёки нотўғри маълумотга 
асосланган ҳолда бизнинг номимиздан гапирмасин. 

Айниқса, ёш мухлислар барча ташкилотлардан – шу жум-
ладан ҳукумат муассасаларидан – замонавий техникадан 
хабардор ва рақамли воситалар орқали мулоқот ўрнатишга 
қодир бўлишини кутадилар, 
айни дамда элчи жаноблари 
менга Ўзбекистон аҳолисининг 
каттагина қисми ёшлардан 
ташкил топганини маълум 
қилди ва айнан шу ёш авлод 
билан барчамиз бутун дунё-
да шуғулланиб келмоқдамиз. 
Жуда ҳам ёш аҳоли. Биз до-
имо янги мухлислар билан 
алоқа ўрнатиш ва улар сафи-
ни кенгайтиришга ҳаракат 
қилиб келмоқдамиз. Фейсбук-
да постлар ёзамиз, твиттер, 
блоглар ва ҳоказоларда ёзув-
лар яратамиз, хуллас у ерда 
мавжудмиз! 

Аслида, элчихонамизнинг 
ҳам Фейсбукда саҳифаси бўлиб, у жуда ҳам машхур, уни 
30 мингдан ортиқ аъзоси мавжуд. Бу янги мулоқот майдон-
лари бутун мамлакат ва бутун дунёдаги одамларга юқори 
лавозимдаги ҳукумат раҳбарлари билан бевосита мулоқот 
ўрнатишга имкон берди. Гугл+, Фейсбук, Твиттерларнинг 
бир зумда жавоб беришга имкон берувчи дастурлари орқали 
оммани қизиқтирган саволларга жавоб беришга ўзим ҳам 
вақт ажратдим. Тахминан бир соатлардан кейин Ўзбекистон 
фуқаролари билан Фейсбук орқали мулоқот ўтказамиз. 

Дарҳақиқат, Вашингтонда бўлганимда, Тожикистондан бир 
ёш йигит визага суҳбат учун ҳужжатларни қандай тўплаши 
мумкинлигини сўради. Демак, бемалол алоқа ўрнатишимиз 
мумкин. Суриялик бир Фейсбук фойдаланувчисига эса Су-
рияга нисбатан АҚШ сиёсати ва Асаддан кейинги Сурияга 
бўлган умид ва ниятларимиз ҳақида, шунингдек, Қўшма 
Штатлар Суриядаги майда миллатларни ҳимоя қиладиган 
кўп миллатли демократияни қўллаб-қувватлаши ҳақида 
сўзлаб беришга имкониятим бўлди. Венесуэлалик талаба 
билан унинг мамлакати ва минтақасига нисбатан АҚШ сиё-
сати ҳақида бевосита гаплаша олдик...

Президент Обама жаноблари Қўшма Штатларда ифода 
эркинлиги ва шаффофликни ҳимоя қилиш борасида олган 
мажбуриятлари ҳақида яқинда қуйидагиларни сўзлади: 
“Бизнинг конституциямиз сўз эркинлигидан фойдаланиш 
ҳуқуқини ҳимоя қилади. Бу ерда, Қўшма Штатларда, таъ-
на ва ҳақоратлар қўзғатишга мўлжалланган нашрлар сон-
саноқсиз... 

Мамлакатимиз Президенти ва ҳарбий қўшинимизнинг 
Бош Қўмондони сифатида одамлар кундалик равишда 
ўзимга нисбатан нафратомуз сўзларни қўллашларини қабул 
қиламан – ва ҳар қачон уларнинг шундай қилишга бўлган 
ҳуқуқини ҳимоя қилиб келаман”.

Яна бир бор таъкидлайманки, шаффофликка эришиш осон 
эмас, лекин ишончимиз комил, шаффофликни таъмин-
лаш орқали ютқазишдан кўра кўпроқ ютамиз. Шундай 
қилиб, халқимизга нисбатан имкон қадар очиқ муносабатда 
бўлишга интилишда давом этамиз ҳамда матбуотнинг эр-
кинлиги учун доимо тегишли замин ҳозирлаймиз.

Сўзимнинг якунида бугун-
ги “Ҳукумат муассасалари 
фаолиятининг шаффофли-
ги” мавзусига бағишланган 
анжуманда нутқ сўзлашга 
таклиф этганингиз учун 
яна бир бор миннатдорлик 
билдирмоқчиман. Сизнинг 
ёш миллатингиз ва кўҳна за-
минингизга ташриф буюриш 
имкониятидан ғоят мамнун-
ман. 

Афсуски, Ўзбекистон халқи 
ёки кўҳна тарихингиз ва анъ-
аналарингиз ҳақида жуда ҳам 
кам америкаликлар билади. 
Келаси бир неча кун давоми-

да мамлакатингиз ҳақида кўпроқ билимга эга бўламан, деб 
умид қиламан, ўрганганларимни Қўшма Штатларда қолган 
дўстларим ва ҳамкасбларимга етказмоқчиман. 

Тошкентга ташриф буюриб, унда сайр қилишдан ташқари, 
Самарқанд ва Бухорога ташриф буюришга ҳам имкониятим 
бўлади. Қўшма Штатларга қайтганимда эса Ўзбекистоннинг 
“Буюк Ипак Йўли”даги шаҳарларида кўрган ажойиботлар 
хусусида пухта билимга асосланиб гапириб бера оламан. 

Умид қиламанки, сизлар ҳам, Қўшма Штатларга ташриф 
буюриш, гўзал табиатимизни кўриш, халқимиз билан та-
нишиш, бизнинг маданиятимиз ва серқирра демократия-
миздан баҳра олишга имкониятингиз бўлади. Нутқимни 
тинглаганингиз учун барчангизга чуқур миннатдорлик 
изҳор қиламан, мабодо саволларингиз, мулоҳазаларингиз 
ва эҳтимол, танқидингиз бўлса, марҳамат, бемалол уларни 
эшитишга тайёрман. Сизлардан ҳам америкаликлар билан 
алоқа ўрнатиб, мамлакатингиз ҳақида хабардор этишингиз-
ни, бу ерга таклиф қилишингизни сўраб қоламан.

Катта раҳмат!

Давлат котиби ёрдамчиси Майк Ҳаммер 2013 йил 11 апрель куни АҚШ 
элчихонасида Фейсбук орқали саволларга жавоб қайтарди. (АҚШ 
элчихонаси олган сурат)



АҚШ элчихонаси “Фейсбук”ига аъзо бўлинг

http://www.facebook.com/usdos.uzbekistan

АҚШ элчихонаси янгиликларини “Твиттер”да кузатиб боринг

http://twitter.com/usembtashkent

АҚШ элчихонаси видеоларини томоша қилинг

http://www.youtube.com/user/usembassytashkent

АҚШнинг Тошкентдаги элчихонаси

http://uzbekistan.usembassy.gov

